
Könnun þessi er unnin fyrir styrk sem ég fékk árin 1993 og 1994 úr Þróunarsjóði leikskóla, menntamálaráðuneytinu. 

Nánari grein er gerð fyrir tilurð og framgangi verksins í inngangi. 

Ég vil þakka öllum þeim sem hafa veitt mér stuðning og hvatningu við vinnslu á þessari könnun. Sérstaklega vil ég  þakka Svandísi Skúladóttur, deildarstjóra í menntamálaráðuneytinu, ennfremur Guðbjörgu Andreu Jónsdóttur, Stefáni Baldursyni og Jóni Torfa Jónssyni fyrir ábendingar og hvatningu, að ógleymdum  starfsfélögum mínum og leikskólakennurum sem hafa stutt mig með ráð og dáð. Ég held að ég geti með sanni sagt, að að hvert sem ég hef leitað hef ég mætt skilning og vinsemd. Það hefur verið mér ómæld  hvatning til áframhaldandi vinnu.

Þar sem ég hef haft gagnasafnið undir höndum í góðan tíma er ekki úr vegi að greina frá því í formála að ég tel það hafa haft áhrif á vinnu mína og áherslur í starfi síðastliðin ár. Það að þekkja veikleika og styrkleika stéttar sinnar er drjúgur sjóður starfandi leikskólakennurum. Ég vona að sem flestir geti nýtt sér þá þekkingu leikskólauppeldi til hagsbóta.

Spegill spegill herm þú mér..

( Kristín Dýrfjörð

    Reykjavík

Könnun þessa má ekki afrita með neinum hætti, svo sem með ljósmyndun, hljóðritun eða á annan sambærilegan hátt, að hluta eða í heild án samþykkis höfundar. 

Orð eru til alls fyrst stendur ritað einhverstaðar. Árið 1992 útskrifaðist ég úr stjórnunarnámi frá framhaldsdeild Fósturskóla Íslands. Í náminu vaknaði hjá mér mikill áhugi á gæðum í starfi leikskóla. Í ferð sem við nemendur í framhaldsdeildinni fórum vorið 1992 kynntumst við aðferðum til að taka út starf leikskóla. Þær aðferðir voru bundnar bandarískum aðstæðum og hefðu að mínu mati ekki hentað íslenskum leikskólum. En fræinu var sáð og veturinn 1992 til 1993 notaði ég til að nálgast og lesa efni um gæði í starfi leikskóla. Vorið 1993 leitaði ég síðan til Stefáns Baldurssonar og bað hann að vera leiðbeinanda minn í verkefni sem sneri að gæðastöðlum fyrir íslenska leikskóla. Fljótlega í samræðum okkar kom fram sú hugmynd að æskilegt væri að byrja á að gera viðhorfskönnun meðal leikskólakennara og kanna viðhorf og skoðanir þeirra á gæðum. Sú könnun óx og stækkaði aðallega vegna þess að fáar kannanir höfðu verið gerðar á starfi leikskóla og það var svo ótal margt sem mér fannst mikilvægt að vita. Hvar er það sem skórinn kreppir? Er stjórnun okkar veika hlið, áætlunargerð, foreldrasamstarf? 

Fljótlega varð könnunin mitt aðalviðfangsefni, meðgangan er búin að vera löng og ströng og nú loks sést fyrir endann á henni, það glittir í kollinn á afkvæminu.

Mest öll vinna við túlkun gagna átti sér stað 1995 og vel fram á árið 1996. 

Sumar og haust 1993 vann ég að gerð spurningalistans (sjá fylgiskjal 1) í samráði við Stefán Baldursson sérfræðing við Háskóla Íslands og á síðari stigum Guðbjörgu Andreu Jónsdóttur sérfræðing við Félagsvísindastofnun Háskóla Íslands. Víða kom ég að vöðum sem virtust óyfirstíganleg en með góðra manna aðstoð hafðist allt á endanum. Ég ákvað fljótlega í vinnuferlinu að sækja um leyfi til Félags íslenskra leikskólakennara til að nota stéttarfélagaskrár, en jafnframt sótti ég um leyfi til Tölvunefndar. Tölvunefnd veitti mér leyfi til að leggja könnunina fyrir og Félag íslenskra leikskólakennara var svo vinsamlegt að veita mér aðgang að stéttarfélagsskrám félagsins. Kann ég því bestu þakkir fyrir. Ég ákvað að senda öllum leikskólakennurum sem á þeim tíma voru stéttarfélagar í Fóstrufélagi Íslands (nú Félag íslenskra leikskólakennara) spurningalistann en það voru 734 manns. Það er af hagnýtum ástæðum sem ég valdi að senda einungis stéttarfélögum spurningalistann, allflestir starfandi leikskólakennara eru félagar í stéttarfélaginu. Það er forvitnilegt og e.t.v. seinni tíma verkefni að athuga hvort marktækur munur er á þeim leikskólakennurum sem eru félagar í stéttarfélagi leikskólakennara og hinum sem hafa valið sér önnur stéttarfélög. Svör við spurningalistanumistanum voru að berast fram í mars 1994 og tók þá úrvinnsla gagna við, en um þann þátt sá Félagsvísindastofnun Háskóla Íslands. Alls bárust 338 svör eða um 46% og eru eftirfarandi niðurstöður byggðar á þeim. 

Í úrvinnslunni tók ég út úr spurningalistanum ákveðna þætti sem ég skilgreindi sem áhrifaþætti á uppeldisstarf leikskóla. Það má vera að það verði einhvertíma annað verkefni að vinna öðruvísi skýrslu úr gagnasafninu en hér læt ég staðar numið að sinni.

 Ég flokkaði spurningarnar í eftirfarandi svið sem ég hef skilgreint sem áhrifaþætti í leikskólastarfi:

SYMBOL 183 \f "Symbol" \s 10 \h
Hugmyndafræði

SYMBOL 183 \f "Symbol" \s 10 \h
Markmiðssetning

· Áætlanagerð

SYMBOL 183 \f "Symbol" \s 10 \h
Gæði

· Mat

SYMBOL 183 \f "Symbol" \s 10 \h
Stjórnun 

· Aðbúnaður

SYMBOL 183 \f "Symbol" \s 10 \h
Foreldrasamstarf

Ég setti mér það markmið í upphafi að þessi skýrsla yrði ekki mjög löng. Hver kafli sem í sjálfu sér gæti staðið undir heilli skýrslu er ekki mjög langur en það er von mín að skýrslan verði fyrir vikið aðgengilegri fyrir sem flesta. 

Í lok hvers kafla geri ég stutta samantekt um helstu niðurstöður.

Í niðurstöðu kafla tek ég saman helstu niðurstöður og þar eru jafnframt umræður um þær og ályktanir.

HUGMYNDAFRÆÐI

Er til skrifleg lýsing á hugmyndafræðum í íslenskum leikskólum, ef lýsing er til staðar á hverju er hún þá byggð? Er skrifleg lýsing á hugmyndafræði vísbending um aðra þætti eða hefur forspágildi um aðra þætti í starfseminni.

Spurt er hvaða fullyrðing um hugmyndafræði eigi best við, með hugmyndafræði er átt við grunn sem starfsemi viðkomandi leikskóla (leikskólakennara) hvílir á og byggir á þeim upeldiskenningum, viðhorfum og gildismati sem viðkomandi leikskólakennarar hafa komið sér saman um. 

Lillemyr og S(bstad (1993) segja að allir leikskólakennarar hafi sína hugmyndafræði, en þeir verða að gera sér grein fyrir henni. Með því að vera meðvitaður um eigin hugmyndafræði er auðveldara að þróa með sér heildarsýn á barnið og leikskólauppeldið. Leikskólakennari sem hefur sína hugmyndafræði á hreinu á ennfremur auðveldara með að þróa með sér faglegt öryggi og hæfni í starfi og hefur það áhrif á hversu sterkt viðkomandi samsvarar sig faginu (Lillemyr og S(bstad 1993). M. ö.o. eru meiri líkur til að þeir leikskólakennarar séu fagmenn sem gera sér ljósa grein fyrir hvað þeir standa hugmyndafræðilega. 

Lillemyr og S(bstad (1993) segja ennfremur að hugmyndafræðin hljóti að vera sú undirstaða sem t.d. öll markmiðssetning og faglegt leikskólastarf hvílir á. Í könnuninni spurði ég ekki sérstaklega um hversu vel eða hvernig viðkomandi gerði sér grein fyrir eigin hugmyndafræði heldur var ég meira að leita eftir hvort og þá hvernig leikskólakennarar samræmdu eigin hugmyndafræði í starfi leikskólans. Ég gekk út frá því sem vísu að hver leikskólakennari hefði sína grunnsýn eða hugmyndafræði. Það má vera að hér hefði ég átt að staldra við og skilgreina spurninguna betur jafnvel skipta henni meira og það verður að segjast að könnunin líður fyrir það.

Tafla 1. Hvernig hugmyndafræði er í leikskólanum?

	Skrifleg lýsing á hugmyndafræði
	 75,6%

	Munnleg lýsing á hugmyndafræði
	 16,6%

	Persónuleg hugmyndafræði
	  7,8%

	Gild svör 308
	 100,0%     


Í spurningalistanum eru gefnir nokkrir svarmöguleikar.

SYMBOL 183 \f "Symbol" \s 10 \h
Í fyrsta lagi að til sé persónuleg hugmyndafræði sem hver leikskólakennari mótar fyrir sig. Ef viðkomandi valdi þennan möguleika var ekki gefinn kostur á að skýra það nánar.

SYMBOL 183 \f "Symbol" \s 10 \h
Í öðru lagi að til sé munnleg lýsing á hugmyndafræði sem er sameiginleg í leikskólanum og byggir á hugmyndum leikskólakennara um hvernig einstaklinga þeir vilja sjá í framtíðinni.

SYMBOL 183 \f "Symbol" \s 10 \h
Í þriðja lagi að til sé skrifleg lýsing. Skriflega lýsingin skiptist í þrennt.

Það virðist í fljótu bragði vera mun fleiri leikskólar sem byggja starfsemi sína á skriflegri hugmyndafræði en ég hefði talið, en það er gleðiefni ef rétt er. Mér lék hugur á að vita þar sem skrifleg lýsing á hugmyndafræði er til staðar á hverju hún byggir? Einnig er spurt hvort hugmyndafræði ef hún er til staðar sé kynnt foreldrum og starfsfólki og kemur þá í ljós um 88% kynna hana fyrir starfsfólki og 78% fyrir foreldrum en nánar vikið að því síðar.

Það kemur í ljós nokkuð mismunandi skilningur á hvað sé skrifleg lýsing á hugmyndafræði. Þegar spurningin er skoðuð og greining gerð á tölum, þá kemur í ljós að leikskólakennarar virðast leggja nokkuð mismunandi skilning í hugtakið. 

Tafla 2. Á hverju byggir skrifleg lýsing á hugmyndafræði? 

	Uppeldisáætlun fyrir leikskóla
	  30,9%

	Engin skrifleg lýsing á hugmyndafræði
	  24,4%

	Uppeldisáætlun + sameiginlegri hugmyndafræði
	  23,1%

	Sameiginlegri hugmyndafræði eða sýn leikskólakennara.
	   6,8%

	Ákveðinni stefnu + uppeldisáætlun
	   4,9%

	Ákveðinni stefnu + uppeldisáætlun + sameiginlegri hugmyndafr.
	   4,6%

	Ákveðinni stefnu
	   2,9%

	Ákveðinni stefnu + sameiginlegri hugmyndafræði.
	   2,3%

	Gild svör 307 
	 100,0%





Mynd 1 Á hverju byggir skrifleg lýsing á hugmyndafræði í leikskólanum?

Um 54% leikskólakennara skilgreina uppeldisáætlun og sameiginilega hugmyndafræði sem skriflega lýsingu á hugmyndafræði leikskólans. Tæplega 22% tilgreina að skrifleg lýsing byggi á ákveðinni stefnu. Ég velti fyrir mér í tengslum við þessa spurningu hvort ekki sé of hátt hlutfall leikskólakennara sem svara því til að á þeirra leikskóla sé unnið samkvæmt skriflegri lýsingu á hugmyndafræði eins og hún er skilgreind í spurningalistanum. Hvort það geti verið, að hluti af þeim sem svara því til, telji að uppeldisáætlun fyrir leikskóla sé skrifleg lýsing fyrir starfið í leikskólanum. Í mínum huga er uppeldisáætlun rammi utan um allt starfið en ekki lýsing á starfinu. Víða þar sem ég hef komið í leikskóla eru tilvitnanir úr uppeldisáætlun hengdar upp á veggi, foreldrum og öðrum til upplýsingar. Ég velti því fyrir mér hvort það geti verið að þegar slíkar upplýsingar hafa verið unnar úr uppeldisáætlun telji leikskólakennarar það vera ákveðna skriflega stefnu sem unnið er út frá í leikskólanum. Hér má vera að sé galli í spurningalistanum sem mér hefur yfirsést en þar er gefinn kostur á að fólk byggi skriflega lýsingu á uppeldisáætluninni. Hér hefði ég þurft að skilja miklu betur á milli og líður könnunin fyrir það.

Eins og áður er komið fram tel ég þann fjölda sem vinnur eftir skriflegri lýsingu hærri en ég hafði fyrirfram gert mér hugmynd um. Má vera að það sé e.t.v. hægt að skýra þetta háa hlutfall að hluta til með hópnum sem telur uppeldisáætlun vera skriflega lýsingu fyrir starfsemina. Það er áhugavert að athuga þennan þátt betur.

Telja íslenskir leikskólakennarar að hver leikskóli eigi að móta sér sína eigin hugmyndafræði?

Í öllum þeim úttektum sem ég hef farið yfir og snúa að mati á gæðum leikskóla er spurt um hvort í leikskólanum sé unnið samkvæmt ákveðinni hugmyndafræði (NAEYC, 1991). Það er talin ein forsenda gæða í uppeldistarfinu að starfsfólk vinni sameiginlega meðvitað og markvisst í ákveðina átt. Í ljósi þess er mjög áhugavert að vita hver skoðun íslenskra leikskólakennara er á því hvort að hver leikskóli eigi að móta eigin hugmyndafræði.

 






Mynd 2. Á hver leikskóli að móta eigin hugmyndafræði?

Hér er mjög áhugavert að vita af hverju 21% leikskólakennara telji óþarft að leikskólar móti sér sína eigin hugmyndafræði og hvort sá hópur eigi sér önnur sameiginleg einkenni.

Samantekt: 

Mun fleiri leikskólakennarar tilgreina að unnið sé eftir skriflegri hugmyndafræði en ég hefði talið eða um 75%. Ennfremur telja um 80% leikskólakennara að hver leikskóli eigi að setja sér eigin hugmyndafræði. Þetta er gleðileg þróun og vonandi verður á henni framhald. Eins og áður hefur komið fram tel ég að þessi kafli í könnuninni líði fyrir það að ég skilgreindi ekki nægjanlega vel í upphafi hvað átt er við með skriflegri hugmyndafræði. 

MARKMIÐ 

Eitt mikilvægasta einkenni stofnana er að þær eru markmiðsmiðaðar. Þá er átt við að með tilurð sinni stefna þær að því að ná vissum árangri. Leikskólar eins og aðrar stofnanir stefna að ákveðnu markmiði. Á Íslandi er þetta markmið ákveðið í lögum en í 2. gr. laganr. 78/1994 um leikskóla segir: 

Samkvæmt lögum þessum skal meginmarkmið leikskóla vera:

- að veita börnum ummönnun, búa þeim hollt uppeldisumhverfi og örugg leikskilyrði,

- að gefa börnum kost á að taka þátt í leik og starfi og njóta fjölbreyttra uppeldiskosta barnahópsins undir leiðsögn leikskólakennara,

- að kappkosta í samvinnu við heimilin að efla alhliða þroska barna í samræmi við eðli og þarfir hvers og eins og leitast við að hlúa að þeim andlega og líkamlega svo þau geti notið bernsku sinnar, 

- að stuðla að umburðarlyndi og víðsýni barna og jafna uppeldiaðstöðu þeirra í hvívetna,

- að efla kristilegt siðgæði barna og leggja grundvöll að því að börn verði sjálfstæðir, hugsandi, virkir þátttakendur í lýðræðisþjóðfélagi sem er í örri og sífelldri þróun,

- að rækta tjáningar og sköpunarmátt barna í þeim tilgangi að styrkja sjálfsmynd þeirra, öryggi og getu til að leysa mál sín á friðsamlegan hátt.

Það er ekki alltaf að stofnanir hafi svo vel skilgreind hlutverk og markmið eins og raunin er með leikskóla. En til að fylgja öllum þessu háleitu og víðtæku markmiðum eftir verður hver leikskóli að setja sér sín eigin markmið og leiðir að þeim. Hvernig er markmiðssetningu í leikskólum háttað? Eru sett markmið? Ef svo er, hvernig er starfið skipulagt í samræmi við markmiðin? Gefa markmið eða skortur á þeim vísbendingu um aðra þætti starfseminnar?








Mynd 3. Eru sérsamin skrifleg markmið í leikskólanum?

Er starf skipulagt í samræmi við markmið?

Mynd 4. Er starf skipulagt í samræmi við markmið?

Það er gleðilegt að sjá að um þriðjungur þeirra leikskólakennara sem svara spurningunni segja að starfið sé skipulagt að öllu leyti í samræmi við þau markmið sem leikskólinn hefur sett sér, en e.t.v. hefði verið réttara að spyrja hvort unnið sé í samræmi við markmiðin. Ég hef miklar efasemdir um að það sé hægt að öllu leyti, sérstaklega ef tekið er tillit til þess að í flestum leikskólum er hluti vinnuaflsins ófaglært fólk og oft koma þær stundir að breyta þarf starfsemi vegna óviðráðanlegra aðstæðna. Starfsfólk er misjafnlega meðvitað um þau markmið sem eru í leikskólanum. Það er áhugavert viðfangsefni að skoða hversu mikil áhersla er lögð á að uppfræða og tryggja þekkingu ófaglærðs starfsfólks á markmiðum og hugmyndafræði leikskóla. 




 

Mynd 5. Á hver leikskóli að setja sér markmið?

Á hverju eiga markmið að byggjast? Ég velti þessu fyrir mér þar sem flestir virðast vera sammála um að setja eigi markmið á meðan 21% telja ekki nauðsynlegt að leikskólar hafi mótaða hugmyndafræði. Á hverju ætla þessi tæplega 18% sem ekki töldu nauðsynlegt að móta hugmyndafræði að byggja sín markmið? Getur verið að hópur leikskólakennara telji markmið eins og þau eru skilgreind í lögum um leikskóla fullnægja markmiðssetningu í leikskólum?

Samkvæmt norrænum rannsóknum Lilleroth (1980) er það einkenni á leikskólum sem stofnunum að skortur er á allri umræðu tengdri markmiðssetningu Plingel(1981) og Blichfeldt (1983) hafa gert rannsókn sem sýnir að stórt bil er á milli formlegrar markmiðssetningar og þess hvernig þau eru síðan framkvæmd. Möklebust (1989) gerði rannsókn á tveimur leikskólum; á öðrum þeirra vildi starfsfólk koma sér hjá umræðu um markmiðssetningu vegna þess að þá þurfi að ræða gildi og venjur og sú umræða gat leitt til togstreitu og árekstra. Á hinum leikskólanum var mun formlegra skipulag á starfsmannafundum og þar átti sér stað raunveruleg umræða um uppeldisleg málefni.

Í þessari könnun er ekki tekið á þáttum eins og hvar markmiðssetning eigi sér stað og hvernig markmiðum er framfylgt og þau metin. Það má spyrja hvort ekki sé líklegt að það sama eigi við í íslenskum, dönskum og norskum leikskólum að markmiðsumræða sé í lágmarki. Þetta þyrfti að skoða frekar.

Samantekt: 

Yfir 80% leikskólakennara sem svöruðu skipuleggja starf sitt að miklu eða öllu leyti í samræmi við sett markmið. Þetta er eftirtektarvert og sýnir styrk leikskólakennara í markmiðsgerð og -vinnu. Það virðist líka vera sjálfsagt og eðlilegt meðal leikskólakennara að hver leikskóli setji sér sín eigin markmið en um 96% þeirra sem svöruðu töldu að hver leikskóli setti sín eigin markmið. Ég velti því þó fyrir mér hvort leikskólakennarar telji að markmiðin eigi í sumum tilfellum alfarið að byggja á Uppeldisáætlun og lögum um leikskóla, þar sem tæplega 18% leikskólakennara telja skriflega hugmyndafræði óþarfa.

Áætlanagerð

Á hvað er lögð áhersla í áætlanagerð leikskóla? Er aðallega um eina tegund af áætlunum eða er margskonar áætlanagerð í gangi samtímis?

Eru áætlanir gerðar fyrir einstök börn eða er áherslan á áætlanagerð fyrir hópinn?

Tafla 3. Hvaða áætlanir eru gerðar? 
Hér var gert ráð fyrir að fólk krossaði við fleiri en einn möguleika

	Vetraráætlun
	 44,2%

	Áætlun fyrir eina önn
	 30,4%

	Einstaklingsáætlanir
	 26,3%

	Heilsársáætlanir
	 67,1%

	Engin áætlun
	 16,0%

	Gild svör 319
	169,6%


Það virðist mjög algengt að gerðar séu fleiri en ein tegund áætlana í leikskólanum.

Áætlanagerð virðist vera frekar sterkur þáttur í starfi leikskóla. Sérstaklega þegar horft er til áætlana þar sem heildin er skipulögð, það er eftirtektarvert að rúm 26% þeirra sem svara tilgreina einstaklingsáætlanir. Ég velti því fyrir mér til hvaða einstaklinga þessar áætlanir ná, hvort það sé eitthvað sérstakt sem einkennir þann hóp. Hvort það séu t.d. frekar börn sem njóta stuðnings vegna sértækra erfiðleika en önnur börn? Ennfremur er áhugavert að vita hvort hópurinn sem ekki gerir áætlanir sé t.d. sami hópurinn og telur óþarft fyrir leikskólann að hafa skilgreinda hugmyndafræði.
Tafla 4. Nær áætlun yfir öll uppeldis og námssvið eins og þau eru skilgreind í uppeldisáætlun fyrir leikskóla?

	Öll
	 33,5%

	Flest
	 64,8%

	Fá
	  1,8%

	Gild svör 227
	100,0%


Í tengslum við þessa spurningu er mjög athyglisvert að velta því fyrir sér hvers vegna svo margir svara ekki eða tæp 33%. Getur verið að ein skýring sé sú að leikskólakennarar séu ekki með á hreinu hver uppeldis- og námssvið uppeldisáætlunar eru, eða eiga einhverjir leikskólakennarar ekki auðvelt með að sjá tengsl eigin áætlana og uppeldisáætlunar? Ef svo er hvernig getur staðið á því? Það er líka áhugavert að velta því fyrir sér hvernig þeir sem tilgreina uppeldisáætlun sem skriflega hugmyndafræði svara þessari spurningu.

Tafla 5. Telja leikskólakennarar áætlanagerð vera....?

	Nauðsynlega
	 86,5%

	Æskilega
	 13,2%

	Óþarfa
	  0,3%

	Gild svör 326
	100,0%


Leikskólakennarar virðast sammála um nauðsyn áætlanagerðar. Auðvitað er hægt að spyrja hvort það sé vegna þess að leikskólakennarar séu svo færir í gerð hennar eða einhvers annars?

Samantekt: 

Áætlanagerð hefur löngum verið sterkur þáttur í starfi leikskólakennara og á hana hefur verið lögð töluverð áhersla t.d. í náminu. Þessi áhersla virðist hafa skilað sér og leikskólakennarar virðast öruggir í vinnu við áætlanagerð. Ég tel að á næstu árum eigi áætlanagerð t.d. í tengslum við einstaklingsáætlanir eftir að aukast í leikskólum. Ég tel að leikskólakennarar eigi auðvelt með þann þátt þegar fram í sækir m.a. vegna þess hversu snar þáttur í starfi þeirra áætlanagerð hefur verið.
GÆÐI 

· Hvað hefur áhrif á gæði í leikskólastarfi?

· Er eitthvað öðru fremur sem leikskólakennarar telja hafa áhrif á gæði?

· Er áherslan á það sem snýr að mannahaldi eða stjórnun í leikskólanum?

· Er áherslan á samskipti?

· Eru það ytri atriði s.s. húsnæði, aðbúnaður telja leikskólakennarar mikilvægt að meta? eða aðgangur að sérfræðingum sem skera úr um gæði leikskóla?
· Eru tengsl milli þess sem leikskólakennarar tilgreina sem mikilvægan áhrifaþátt og þess sem þeir telja hamla leikskólastarfi? 

Hvað hafa aðrar þjóðir fram að færa? Hér á eftir verður farið stuttlega í það sem aðrir hafa talið mikilvægast fyrir gæði í leikskólastarfi og síðar velti ég fyrir mér hvernig þær niðurstöður samræmast því sem hér kemur fram.

Samkvæmt NACEY (1991) og Gunni Kärrby (1993) tekur undir það, vega eftirfarandi atriði þyngst þegar verið er að ræða um gæði í leikskólastarfi. 

1. Samskipti barna og fullorðinna

2. Markmið og áætlanagerð

3. Foreldrasamstarf 

Samskipti milli barna og starfsfólks er hægt að skoða á mismunandi hátt. Mikil gæði er hægt að merkja á hvernig starfsfólk kemur fram við börnin, hvort það sýnir þeim virðingu, hlustar á þau, svarar eða bregst við merkjum sem börnin senda frá sér. Hvort það snertir þau, talar við þau í augnhæð og svo framvegis. Það er hægt að athuga hvernig starfsfólk svarar börnum hvort það eru opin eða lokuð samskipti. Það er talið að tengsl séu á milli mikilla gæða annars vegar og lýðræðislegra vinubragða hinsvegar (Galinsky 1993) Hér er átt við að börn geti haft áhrif á hvað þau eru að gera í leikskólanum t.d. í gegnum val. Þetta eru allt þættir sem hægt er að meta í starfi leikskóla og í ljósi þess er áhugvert að velta fyrir sér því sem íslenskir leikskólakennarar telja mest um vert að meta.

 Á eftir samskiptum starfsfólks kemur markmiðssetning og áætlanagerð. Það eru þó ekki bein tengsl milli þess að hafa sett markmið og gert áætlanir og á milli þess að framkvæma það sem áætlað hefur verið.
Það er sem sagt ekki nóg að skrifa fallegar áætlanir eða markmið ef þetta eru síðan bara sýningarplögg á veggjum leikskólanna. Í Svíþjóð eins og á Íslandi er til opinber uppeldisáætlun. Það að hún sé til tryggir þó ekki að mati Gunni Kärrby (1993) gæði í starfi leikskólanna. Því eins og áður sagði er það ekki það sama að skrifa upp úr uppeldisáætlun, markmið og leiðir, án þess að fara samtímis í gegnum umræðu eða á nokkurn hátt að fylgja því eftir. Það að leikskólar setji sér markmið og geri áætlanir er vísbending um að þar sé gott uppeldistarf en það er engin trygging fyrir því.

Þriðja atriðið sem talið er hafa mikil áhrif á gæði í starfi leikskóla er hvernig foreldrasamstarfi er háttað. Það er talið vera eitt að því sem einkennir gæði í starfi leikskóla ef foreldrasamstarf er vel skipulagt og starfsfólk leikskóla hefur virkt samstarf við foreldrana. Það er hægt að mæla foreldrasamstarf á mismunandi hátt. 

Ein leið til þess er t.d. að foreldrar eru upplýstir um hvað starfsfólk leggur áherslu á í uppeldistarfi, hvernig tekið er á agavandamálum sem upp koma. Hversu oft á ári foreldrafundir og foreldrasamtöl eru. Það er talið æskilegt að foreldrar hafi vitneskju um starf leikskóla og finnist þeir velkomnir. Til að hægt sé að gefa foreldrum upplýsingar um börn þeirra, ættu leikskólar að koma sér upp kerfi til að safna upplýsingum. Þar eiga ekki bara að koma fram upplýsingar um hvað barnið getur eða hefur verið að gera, heldur líka hugleiðingar um hvar það stendur, og hvernig það hefur þroskast. Slíkar upplýsingar ættu síðan að vera undirstaða undir gerð einstaklingsáætlana. 

Hvers vegna er foreldrasamstarf svo mikilvægt?

Rahm og Wall (1993) segja að foreldrar sjái starfið í leikskólanum í gegnum „gleraugu”. Þeir leggi oft ekki áherslu á sömu hluti og fagfólkið, og atriði sem fagfólkinu finnist mjög mikilvæg og hafi jafnvel töluverðar áhyggjur af, snerti foreldra ekki. Á meðan atriði sem fagfólki finnst litlu sem engu máli skipta valda foreldrum miklu hugarangri. Þegar foreldrar koma í leikskólann koma þeir inn í nýjan heim sem þeir ekki þekkja, þar gilda skráðar og óskrifaðar reglur. Þeir koma í menningarheim sem er þeim flestum framandi og skilja börnin sín eftir í höndum ókunnugra. Það er fagfólksins að tryggja að foreldrarnir finnist þeir svo öryggir að þeir geti haldið út í dagsins önn rólegir. Það er gert m.a. með því að upplýsa foreldra um hvað gerist í leikskólanum. Flestir foreldrar koma á tímum þegar skipulag er í lágmarki. Foreldrar sjá sjaldnast það sem gerist í starfi leikskólans. 
Rahm og Wall (1993) segja að þegar foreldrar skilji við börn sín í leikskólum þá finnist þeim leikskólakennarar hafi öðlast völd yfir börnum þeirra og það geri þá viðkvæma fyrir. Þegar foreldar eru óánægðir eða ekki sammála einhverju í starfi leikskólans eru þeir oft hræddir við að koma því á framfæri af ótta við að það komi niður á börnunum þeirra. 

Áherslan á foreldrasamstarf og samskipti við foreldra er vísa sem aldrei er of oft kveðin. Nánar verður farið í foreldrasamstarf síðar.

Hvað hefur mest áhrif á gæði í leikskólum að mati leikskólakennara?

Hér var svarendum gert að forgangsraða eftir því hvað þeir töldu hafa mest áhrif.
  

Tafla 6. Hvað hefur mest áhrif á gæði í starfi leikskóla?

	
	
	meðalgildi

	1.
	Stöðugleiki í starfsmannahópnum
	5,630

	2.
	Styrkur stjórnandi
	5,432

	3.
	Samskipti yfir- og undirmanna
	4,157

	4.
	Reglulegt mat
	4,000

	5.
	Hvernig talað er við born
	3,870

	6.
	Áætlanagerð
	3,269

	7.
	Samskipti foreldra og starfsfólks
	2,879

	8.
	Stöðug endurmenntun
	2,213

	9.
	Áhrif húsnæðis og aðbúnaðar
	1,737

	10.
	Fjöldi starfsmanna per barn
	1,675

	11.
	Ánægja foreldra
	1,000

	12.
	Þróunarstarf
	 ,746

	13.
	Aðgangur að sérfræðingum
	 ,710


Stöðugleiki og styrkur stjórnandi er það sem flestir virðast vera sammála um að skipti mestu máli. Samskipti yfir- og undirmanna raðast í þriðja sæti og fast á eftir fylgir reglulegt mat. 

Hvað er það, sem einkennir styrkan stjórnanda? Fagmennska, fagþekking, bein stjórnun? Það eru spurningar sem hægt er að velta fyrir sér og gaman væri að fá svör við.

Það er forvitnilegt að sjá og velta fyrir sér hvers vegna íslenskir leikskólakennarar setja í 5. til 7. sæti það sem talið er hafa mest áhrif í löndunum í kringum okkur. Þ.e. hvernig talað er við börn, áætlunargerð og samskipti foreldra og starfsfólks. Getur verið að leikskólakennarar hafi verið svo uppteknir af starfsmannahallærinu sem löngum hefur loðað við leikskóla hérlendis að þeir sjái ekki annað? Má vera að þeir treysti meira á stjórnandann og störf hans til að tryggja gæði en t.d. eigin fagþekkingu? Getur verið að leikskólakennarar álíti t.d. að sterkur og afgerandi stjórnandi, í leikskóla þar sem stöðugleiki er í starfsmannahaldi hafi meiri áhrif á gæði uppeldistarfsins en þeirra eigin vinna?
Eða er ástæðan e.t.v. sú að leikskólakennarar telji að ef í leikskólanum er „góður” stjórnandi séu forsendur fyrir góðu uppeldistarfi meiri. Það að um 45% telji lélegan stjórnanda eitt af því sem hamli gæðum, bendir í þá átt. 

Ef stjórnandinn er „lélegur” og faglega „veikur” eiga þá leikskólakennarar erfiðara með að setja miklar faglegar kröfur fyrir sig og annað starfsfólk? Má vera að slíkir stjórnendur drepi vaxtarbrodd sem „góðir” stjórnendur hlúa að? 

Ofurtrú á stjórnandann speglast líka að mínu áliti í því að samskipti undir og yfirmanna raðast í þriðja sæti þegar spurt var um hvað hefði mest áhrif á gæði. 

Í rannsókn Selmu Dóru Þorsteinsdóttur (1986) frá 1986 kemur fram að leikskólakennarar töldu á þeim tíma stjórnendur ekki sérstaklega vel til þess fallna að ná því besta út úr samstarfsfólkinu, vegna þess m.a. hversu uppteknir þeir voru við daglegan rekstur og hversu veikt þeir stóðu faglega. Leikskólakennarar töldu hæfileika sína og fagþekkingu vannýtta í starfi, þeir lýstu yfir áhuga á að markmið yrðu sett fyrir leikskólana og þeir meira skipulagðir sem heild. 

Ég velti því fyrir mér hvort þessar niðurstöður hafi ekki á sínum tíma komið eins og köld vatnsgusa framan í leikskólakennara sem stétt og e.t.v. verið einn orsakavaldur þess að upp úr því fer af stað mikil umræða um stjórnendur innan stéttarinnar. 

Stjórnunarnámskeið urðu vinsæl, framhaldsnám í stjórnun við Fósturskóla Íslands var í fyrsta skipti 1983 í annað sinn 1988 og að jafnaði þriðja hvert ár eftir það. Innan Félag íslenskra leikskólakennara átti sér stað mikil umræða tengd stjórnun og stjórnandanum. En má vera að þessi mikla áhersla á leikskólastjórann sem faglegan leiðtoga hafi orðið til þess að á einhvern hátt hafi dregið úr leikskólakennurum. Ég er ekki að halda því fram að umræðan hafi engu skilað, þvert á móti tel ég hana hafa skilað okkur miklu. Ég tel að sú umræða sem átti sér stað kringum uppeldisáætlunina, lögin og nú síðast reglugerðina hafi verið holl. 

Í rannsókn Selmu (1986) kemur fram að leikskólakennarar telja sig hafa verið vannýtta og það tilviljanakennt hversu miklar faglegar kröfur væru gerðar til þeirra af hálfu yfirmanna. Þeir töldu faglega getu sína í raun mun meiri en á reyndi. 

Getur verið að á þeim átta árum sem líða milli þess sem Selma gerir sína rannsókn og minnar hafi blaðið snúist algjörlega og leikskólakennarar telji gæði í starfi leikskóla vera meira faglegum stjórnanda að þakka en þeirra eigin störfum? 

Menntun starfsfólks er talin ein besta trygging fyrir gæðum í leikskólastarfi. Í rannsókn sem gerð var í Bandaríkjunum (Helburn 1995) um gæði kemur fram að enginn einn þáttur hefur eins afgerandi áhrif til að tryggja gæði uppeldistarfsins í leikskólunum eins og menntun starfsfólks. 

Hérlendis höfum við það í lögum að starfsfólk leikskóla eigi að hafa til þess leikskólakennaramenntun (lög um leikskóla nr. 78/1994). Af ýmsum ástæðum hefur okkur hér á Íslandi ekki tekist að manna leikskólana að fullu með fagfólki og eins og staðan er í dag er enn langt í land. Það sem ég tel meðal annars hafa fælt fólk frá því að mennta sig til leikskólakennara eru lág laun sem m.a. tengist lítilli almennri virðingu fyrir starfinu í þjóðfélaginu. Það er af þeirri ástæðu m.a. sem ég tel svo mikils um vert að leikskólakennarar kynni starf sitt almenningi og þá sérstaklega foreldrum.

Getur verið að íslenskir leikskólakennarar hafi verið svo uppteknir af hugmyndafræðilegum þáttum sem snerta starfsemi leikskólans að ósjálfrátt eða óviljandi hafi þeir sjálfir tekið þátt í að mála þá mynd sem við blasir? Stéttin stóð í löngu og sársaukafullu stríði við ráðherra og þing um hvar staðsetja átti leikskólann, innan hvaða ráðuneytis málefni leikskóla ættu heima. Fagleg yfirstjórn leikskólamála hefur frá upphafi verið í menntamálaráðuneyti en um tíma átti sú hugmynd töluvert fylgi annarstaðar en hjá stéttinni að leikskólamál væru félagsmál. Baráttan fyrir því að fá leikskólann viðurkenndan sem fyrsta skólastigið tók mjög á og öll orka stéttarinnar fór í umfjöllun og baráttu fyrir því markmiði að leikskólinn yrði viðurkenndur sem hluti af menntakerfi þjóðarinnar. 

Síðustu tæplega tuttugu ár hafa leikskólakennarar og stéttarfélag þeirra einnig staðið í ströngu við að koma á framfæri og afla fylgis, þeirri skoðun, að menntun þeirra eigi að vera á háskólastigi. Eitt af því sem bent er á í því sambandi er metnaðarfyllra uppeldistarf. 

Má vera að áherslur á þá þætti sem leikskólakennarar hafa í kjölfar þessarar baráttu lagt á að koma á framfæri. Þætti eins og t.d. lögin, uppeldisáætlunina og nú síðast reglugerðina að við það hafi á einhvern hátt það týnst sem mestu máli skipti þ.e. sjálft uppeldistarfið. Ég er ekki að halda því fram að uppeldistarfið sé á nokkurn hátt lélegt, einungis að ekki hefur verið lögð sama áhersla á að kynna það og koma því á framfæri. 

Leikskólakennarar hafa ekki verið nógu duglegir að gera sýnilegt og koma á framfæri því starfi sem unnið er í sjálfum leikskólunum, þeim góðu hlutum sem átt hafa sér stað í uppeldisstarfinu. 

Þegar leikskólakennarar voru spurðir hvort leikskólastjórinn í þeirra leikskóla væri faglegur stjórnandi svöruðu tæp 83% því til að svo sé en rúm 99% töldu hann eiga að vera það. Á sama tíma tilgreina eins og áður sagði um 45% lélegan stjórnanda það sem helst geti hamlað gæðum í leikskólastarfi. Hver svo sem skýringin er má það vera ljóst að leikskólakennarar telja þætti sem þeir hafa e.t.v. ekki mikla stjórn á hafa áhrif á gæði uppeldistarfs leikskólanna og jafnvel er hægt að draga þá ályktun að þeir þættir hafi meiri áhrif en t.d. samskipti. 

Það neita því fáir að sterkur stjórnandi sem er faglegur leiðtogi í sínum leikskóla hefur mikið að segja og það kom mér t.d. ekki á óvart hversu hátt hann raðaðist, en að samskipti hafi ekki fylgt fast á eftir eða verið skrefinu á undan kemur á óvart. Þeir þrír þættir sem raðast efst tengjast allir á einhvern hátt stjórnandanum. Hvernig stendur á því? Þær áherslur sem hafa til dæmis verið hér í framhaldsnámi fyrir leikskólakennara eru e.t.v. áhrifavaldur. En hingað til hefur nám í stjórnun helst átt upp á pallborðið hjá íslenskum leikskólakennurum. 

Það er forvitnilegt að skoða og bera saman hvað leikskólakennarar telja hafa áhrif á gæði og hvað þeir telja mest um vert að meta. Þá kemur í ljós að leikskólakennurum finnst mikilvægast að meta þætti sem koma nálægt því sem erlendir sérfræðingar eru sammála um að hafi mikil áhrif á gæði í starfi leikskóla, sem dæmi má nefna að leikskólakennarar raða mati á einstaklingum efst, í annað sæti samskiptum barna og í það þriðja mati á markmiðum. Hér virðist okkur bera saman við aðrar þjóðir og er áhugavert að vita hvernig á því getur staðið. Miðað við þær áherslur á stjórnandann sem koma fram annarstaðar mætti ætla að frammistöðumat eða mat á samskiptum hinna fullorðnu hefði raðast hærra. Nánar verður fjallað um mat síðar.

Eins og áður er komið fram tel ég að sú mikla áhersla sem lögð hefur verið á að auglýsa og koma á framfæri ýmsum ytri þáttum, hafi haft þau áhrif að þegar fólk svaraði mínum spurningum hafi þeir þættir e.t.v. komið fyrst fram í hugann. En þegar komi að þáttum eins og t.d. hvað vert er að meta og áætlunargerð sjáist þær áherslur sem eru í uppeldistarfi leikskóla. 

Ein af þeim spurningum sem ég lagði fyrir, er hvort unnið sé samkvæmt einhverri ákveðinni hugmyndafræði í leikskólum. Þegar svörin um hvað leikskólakennarar töldu hafa mest áhrif á gæði var greind niður eftir hvernig hugmyndafræði er í leikskólunum, kemur í ljós að svo til enginn munur er á milli hópa. Þ.e.a.s. viðhorf leikskólakennara til þess sem þeim finnst hafa mest áhrif á gæði, markast ekki af því hvernig hugmyndafræði er í leikskólanum þar sem þeir starfa. 

Undantekningu er þó að finna, leikskólakennarar sem starfa í leikskólum þar sem til er skrifleg lýsing á hugmyndafræði, telja barnafjölda á starfsmann ekki hafa eins mikil áhrif á gæði starfsins og leikskólakennarar þar sem persónuleg hugmyndafræði er. Í spurningalistanum skilgreindi ég hugmyndafræði eins og áður hefur komið fram.
 

Svörin greindust niður á eftirfarandi hátt.

Tafla 7. Áhrif barnafjölda á starfsemi leikskóla

	
	meðalgildi

	1 Persónuleg hugmyndafræði 
	2,291

	2. Munnleg lýsing á hugmyndafræði
	2,176

	3. Uppeldisáætlun
	2,063

	4. Skrifleg lýsing á hugmyndafræði
	1,260


Hér er áberandi að þar sem skrifleg lýsing ræður ríkjum telja leikskólakennarar fjölda barna á hvern starfsmann hafa minnst áhrif á gæði. (Tafla 7). Eru til einhverjar haldbærar skýringar um hvernig getur staðið á þessu? Eru leikskólakennarar í leikskólum þar sem til er skrifleg hugmyndafræði öruggari í því sem þeir eru að gera? Er starfið þar betur skipulagt þannig að þeir finna minna fyrir fjölda barna? Þetta er forvitnilegt að skoða betur. Þó svo að marktækur munur sé á milli þessara hópa hvað varðar áhrif barnafjölda á gæði starfseminnar raðast sá þáttur lágt þegar á heildina er litið. Ég velti því fyrir mér hvernig geti staðið á því. Félag íslenskra leikskólakennara hefur verið í fararbroddi í umræðu um fjölda barna á deildum og fjölda barna per starfsmann. Á þeim tíma sem spurningarnar voru sendar út átti sér stað mikil umræða um Leikskólaverkefni Dagvistar barna, þróunarverkefni í Kópavogi, ábataskiptasamning við Reykjavíkurborg og hagræðingu. Er hægt að draga þá ályktun að sú umræða hafi haft þessi áhrif?
Tafla 8. Þættir sem hamla gæðum í uppeldistarfi leikskóla

Tafla 8.1. Þættir sem snerta stjórnun

	2.
	Léleg stjórnun
	 45,1%

	3.
	Samstarfsörðugleikar starfsfólks/lélegur mórall
	 43,1%

	8.
	Lítil samskipti starfsfólks og foreldra
	 15,3%

	10.
	Áhugalaust, óánægt neikvætt starfsfólk
	 12,5%

	15.
	Virðingarleysi fyrir börnum
	  7,6%  

	19.
	Samstarfsörðugleikar starfsfólks og leikskólastjóra
	  6,3%

	21.
	Samstarfsörðugleikar barna og starfsfólks
	  3,5%

	32.
	Að nýta ekki persónulega og faglega þekkingu
	  0,3%

	
	Heildarfjöldi svara 288  Prósenta svara
	133,7


Tafla 8.2. Þættir sem snerta starfsmannamál

	1.
	Skortur á menntuðu starfsfólki
	51,7%

	4.
	Tíð starfsamannaskipti
	39,2%

	18.
	Lélegt starfslið/ vanþekking
	 6,6%

	24.
	Veikindi starfsfólks/of fátt starfsfólk
	 2,8%

	
	Heildarfjöldi svara 288   Prósenta svara
	100,3%


Tafla 8.3. Þættir sem snerta áherslu á innra starf

	  5.
	Stöðnun í starfi /ónóg endurmenntun
	19,8%

	 17.
	Skortur á mati á starfi
	 6,9%

	 26.
	Þróunarstarfi ekki sinnt
	 2,1%

	
	Heildarfjöldi svara 288 Prósenta svara
	28,8%


Tafla 8.4. Þættir sem snerta skipulag

	6.
	Óskýr markmið /markmiðum ekki fylgt
	18,1%

	11.
	Skipulagsleysi
	11,8%

	12.
	Áhugaleysi /agaleysi /kæruleysi
	10,1%

	14.
	Áætlanir ekki gerðar
	 7,6%

	20.
	Ósamræmi í aðgerðum
	 5,2%

	23.
	Illa skilgreind verksvið 
	 3,1%

	25.
	Skortur á upplýsingastreymi 
	 2,4%

	
	Heildarfjöldi svara 288 Prósenta svara
	58,3%


Tafla 8.5. Þættir sem snerta aðbúnað

	7.
	Lítið /lélegt húsnæði /aðbúnaður
	17,0%

	9.
	Of mörg börn per starfsmann
	14,6%

	13.
	Fjárskortur lág laun
	 8,7%

	16.
	Skilningsleysi stjórnvalda
	 7,3%

	22.
	Óstöðugleiki í barnahópnum
	 3,5%

	27.
	Viðhorf almennings
	 1,7%

	
	Heildarfjöldi svara 288 Prósenta svara


	 52,5%

	
	Heildarprósenta allra svara 
	374,1%

Samantekt úr töflum 8.1 - 8.5

Mynd 6. Hvað hamlar gæðum í starfi leikskóla?

Það er fernt sem stendur öðru fremur upp úr þegar svör við þessari spurningu er athuguð, þ.e. skortur á fagfólki, léleg stjórnun, samstarfsörðugleikar og tíð starfsmannaskipti. Hér virðast leikskólakennarar vera sammála erlendum sérfræðingum en rúm 50% telja skort á fagfólki helst standa í vegi fyrir gæðum og tæp 20% telja að ekki séu næg tækifæri til endurmenntunar og starfsfólk sé staðnað. 

Það má alveg setja spurningamerki við þá flokkun á spurningunum sem ég hef sett upp, e.t.v. hefði næstum allt átt heima með stjórnun en ég valdi að setja svörin upp á þennan veg. Ég valdi að gefa innsýn í fjölbreytileika svaranna. 

Samantekt: 

Stöðugleiki og styrkur stjórnandi er það sem flestir virðast vera sammála um að skipti mestu máli til að tryggja gæði í starfi leikskólans. Samskipti yfir- og undirmanna raðast í þriðja sæti og fast á eftir fylgir reglulegt mat. 

Það er umhugsunarvert að íslenskir leikskólakennarar setja í 5. til 7. sæti það sem talið er hafa mest áhrif á gæði í löndunum í kringum okkur. Þ.e. hvernig talað er við börn, áætlunargerð og samskipti foreldra og starfsfólks. Er líklegt að leikskólakennarar treysti meira á stjórnandann og störf hans til að tryggja gæði í starfi leikskólans en þeirra eigin fagþekkingu? Getur verið að leikskólakennarar álíti að sterkur og afgerandi stjórnandi, í leikskóla þar sem stöðugleiki er í starfsmannahaldi, hafi meiri áhrif á gæði uppeldistarfsins en þeirra eigin vinna. 

Eða er ástæðan e.t.v. sú að leikskólakennarar telji að ef í leikskólanum er „góður” stjórnandi séu forsendur fyrir „góðu” uppeldistarfi meiri? Það að um 45% tilgreina lélegan stjórnanda eitt af því sem hamli gæðum, bendir í þá átt. 

Á sama hátt má þá leiða líkum að því að „lélegur” stjórnandi nýti ekki sem skyldi fagþekkingu undirmanna sinna?

Mat

Fer fram mat í leikskólum? Ef svo er hver metur og hvað er metið? Eru notuð hjálpargögn við matið? Ef svo er hvaða hjálpargögn eru notuð? Hvað telja leikskólakennarar mikilvægt að meta? Þetta eru þær spurningar sem tekist verður á við í kaflanum hér á eftir. Forsendur breytinga hljóta að vera mat á stöðu eins og hún er á hverjum tíma. Til að þróa starf í leikskólum þurfa viðkomandi að vita hvernig staðan er og til að greina hvort breyting á sér stað í kjölfar stöðumats þarf að meta eða endurmeta starfið á einhvern hátt. Það er því vert að skoða hvort og hvernig mat á sér stað í leikskólum.


 



 Mynd 7. Fer fram reglulegt mat á starfseminni?

Tafla 9. Fer fram reglulegt mat á starfseminni?

	Já
	79,1%

	Nei
	 20,9%

	Fjöldi svarenda 311
	100,0%


Það er ánægjulegt að sjá að tæp 80% þeirra sem svara segja að á þeirra vinnustað fari fram reglulegt mat. En þá er vert að velta því fyrir sér hvernig þetta mat sér stað, hverjir meta og hvað er metið. Hér á eftir verður leitast við að svara því.

Í spurningu sem sýnd er í töflu 10 var gert ráð fyrir að fólk hefði möguleika að merkja við fleiri en einn lið.

Tafla 10. Hvar fer mat á starfseminni fram?

	Í undirbúningstímum
	  31,7%

	Á deildarfundum
	  49,8%

	Á leikskólakennarafundum
	  59,3%

	Á starfsmannafundum
	  72,0%

	Á starfsdögum
	  61,3%

	Annar staðar
	  10,3%

	Fjöldi svarenda 243
	 284,4%


Miðað við að tæplega þriðjungur leikskólakennara sem svaraði þessari spurningu notar undirbúningstímann sinn til að meta starfið er áhugavert að vita hvers konar mat á sér þar stað? Er verið að meta einstaka þætti starfseminnar, er viðkomandi leikskólakennari að meta og íhuga eigin frammistöðu, dagleg viðfangsefni o.s.frv.?

Tæp 50% svara því til að mat fari fram á deildarfundum, það er forvitnilegt að vita hvaða þætti er verið að meta þar, hvort deildin sé í naflaskoðun eða er verið að meta einstaka þætti eða börn? Hvernig er með samstarfið milli deilda?

Tæp 60% svara því til að leikskólakennarafundir séu notaðir til að meta starfsemina. Það er forvitnilegt að vita hvort það sé verið að meta aðra þætti á leikskólakennarafundum en t.d. á starfsdögum eða starfsmannafundum, hvort t.d. á leikskólakennarafundum sé gert einhverskonar gróft mat eða er verið að gera símat sem hefur áhrif á starfsemina strax? Á sama hátt gæti verið gaman að vita hvort t.d. frekar sé gert áfangamat á starfsdögum og/eða á starfsmannafundum? Í því sambandi er vert að velta fyrir sér hvort t.d. ófaglært starfsfólk taki þátt í mati og ef svo er ekki, hvernig niðurstöðurnar eru kynntar því og hvernig mat er notað til að gera breytingar?

Hversu algengir eru leikskólakennarafundir í leikskólum og tíðkast þeir allstaðar? Leiða sérstakir leikskólakennarafundir til þess að öðru starfsfólki finnst það vera skilið eftir og einangrað frá umræðu? Í tengslum við þessar vangaveltur velti ég því fyrir mér hvort leikskólakennarar séu svo uppteknir af því að vinna að og gera matið sjálfir og að það leiði til þess að ófaglærðu fólki þyki matið jafnvel ekki eiga við sig og sé þ.a.l. ekki tilbúið að taka þátt í breytingum sem lagðar eru til í kjölfarið eða viðurkenna réttmæti þeirra. Er hætt við að leikskólakennarar sem faghópur einangri sig frá öðru starfsfólki?

Í töflu 11 eru leikskólakennarar spurðir hvað þeir telji mikilvægast að meta og er áhugavert að skoða það í tengslum við það sem aðrar þjóðir telja forsendur gæða.

Tafla 11. Hvert eftirtalinna atriða telur þú mikilvægast að meta?









meðalgildi

	1.
	Mat á hverjum einstaklingi
	5,624

	2.
	Mat á samskiptum barna
	5,521

	3.
	Mat á markmiðum
	5,104

	4.
	Mat á samskiptum starfsfólks á deild
	3,784

	5.
	Mat á daglegum venjum
	2,533

	6.
	Mat á einstökum áætlunum
	2,530

	7.
	Mat á foreldrastarfi
	2,429

	8.
	Mat á samskiptum starfsfólks milli deilda
	1,302

	9.
	Mat á stökum verkefnum
	 ,707

	10.
	Mat á frammistöðu starfsfólks
	 ,686


Flestir virðast hafa forgangsraðað mati á einstaklingum, samskiptum í barnahópnum og markmiðum. Engin ein breyta stendur upp úr þannig að flestir hafi sett hana í forgang 1, 2 eða 3. 

Það virðist vera svo að þó leikskólakennarar séu ekki mikið að gera einstaklingsáætlanir telja flestir mikilvægt að meta einstaklinga, áhugavert er að vita við hvað það mat er miðað og í hvaða tilgangi það er gert? 

Það er ánægjulegt að sjá hvað einstaklingurinn skiptir leikskólakennara miklu, og sýnir e.t.v. ákveðnar áherslur í starfi leikskóla. Það er og áhugavert að sjá hversu margir raða mati á markmiðum ofarlega sérstaklega þar sem aðeins rétt rúmlega helmingur (158 svarenda) þeirra sem svöruðu spurningunni um hvort markmið hefðu verið sett töldu svo vera í sínum leikskólum. 

Það sem kemur aftur á óvart er að sjá hversu lágt atriði einsog daglegar venjur, samskipti milli starfsfólks, og frammistaða starfsfólks raðast. 

Það má telja líklegt að fylgni sé t.d. milli frammistöðu starfsfólks og hvernig samskipti það hefur við börnin og þá annarra uppeldislegra starfa þess. Stone (ártal) gerði rannsókn þar sem sýnt var fram á tengsl þess hvernig starfsfólk talaði við börn og annarra uppeldislegra starfa þeirra. Hún komst að þeirri niðurstöðu að fylgni er á milli þess hvernig starfsfólk talaði við börn og annarra uppeldislegra starfa þess. Það má því ætla að frammistaða starfsfólks og mat á henni skipti máli. Það er umhugsunarvert hversu fáir íslenskir leikskólakennarar telja mikilvægt að meta frammistöðu starfsfólks.

Þegar svörin við því sem leikskólakennurum fannst mikilvægast að meta voru greind niður eftir því hvernig hugmyndafræði er í leikskólunum kemur í ljós að ekki er marktækur munur á hópunum. Þ.e.a.s. viðhorf leikskólakennara til þess sem þeim finnst mikilvægast að meta markast ekki af því hvernig hugmyndafræði er í leikskólanum þar sem þeir starfa. 

Eina undantekningu er þó að finna, leikskólakennarar sem starfa í leikskólum þar sem til er skrifleg lýsing á hugmyndafræði, telja mikilvægara að meta samskipti barna (6,130) heldur en leikskólakennarar þar sem persónuleg hugmyndafærði ræður ríkjum (3.791).

Við vitum hvar mat fer fram, en næstu spurningar beinast að því að komast að hvernig matið fer fram og hvaða hjálpartæki ef einhver eru, séu notuð við matið. 

Tæplega 50% þeirra sem svöruðu segja að mat á starfseminni fari fram með ákveðnum hætti. Algengast virðist vera að starfsfólk setjist niður og ræði saman um starfið. Hjálpartæki við mat virðast enn vera frekar sjaldgæf en rétt rúm 24% leikskólakennara tilgreina tæki sem hjálp við mat. 

Tafla 12. Hvernig fer mat á starfseminni fram?

	Í umræðum
	 73,7%

	Skriflegt mat
	  7,8%

	Skráning hegðunar
	  4,2%

	Viðtöl
	  1,2%

	Umræður og skriflegt mat
	 10,8%

	Umræður og skráning hegðunar
	  2,4%

	Gild svör 167
	100,0%


Algengast er að matið eigi sér stað í gegnum umræðu og kemur það ekki á óvart. Cuffaro (1995) segir að leikskólakennarar séu sagnamenn og þeir upplifi starf sitt í gegnum frásagnir og sögur úr starfinu. Þetta hef ég sjálf reynt við t.d. áfangamat á vetrarstarfi. Starfsfólkið upplifði hvernig gekk, bæði vel og illa í gegnum sögur af atvikum, annað hvort til að lýsa því sem vel var gert eða því sem mistókst. Er það e.t.v. vegna þessarar sterku sagnahefðar sem leikskólakennarar eru svona ónýtir við að nota hjálpartæki og gera skriflegt mat?

Tafla 13. Hvaða tæki eru notuð við matið?

	Leiðbeiningar
	19,0%

	Skemu /spurningalistar
	35,4%

	Myndbönd
	26,6%

	Þroskapróf
	 2,5%

	Bækur/blöð
	 7,6%

	Skemu og myndbönd
	 8,9%

	Gild svör 79
	100%


Eins og áður er komið fram nota aðeins um 24% leikskólakennara tæki sér til hjálpar við mat á starfinu. Í þessu atriði eins og svo mörgum öðrum í þessari könnun kemur berlega í ljós ákveðin fælni við skráningar. Hvers vegna þessi fælni er til staðar skal að mestu ósagt látið en ég varpa þó fram þeirri spurningu hvort þessum þætti hafi ekki verið nægjanlega sinnt í námi leikskólakennara?

Samantekt:

Tæp 60% svara því til að leikskólakennarafundir séu notaðir til að meta starfsemina. Í þeim leikskólum er vert að velta fyrir sér hvort ófaglært starfsfólk taki á einhvern hátt þátt í mati og ef svo er ekki, hvernig niðurstöðurnar eru kynntar því og hvernig mat er notað til að gera breytingar?

Leikskólakennarar telja mikilvægast að meta einstaklinga, samskipti í barnahópnum og markmið. Engin ein af þessum breytum stendur afgerandi upp úr. Það er ánægjulegt að sjá hvað einstaklingurinn skiptir leikskólakennara miklu, og sýnir e.t.v. ákveðnar áherslur í starfi leikskóla. 
Það er og áhugavert að sjá hversu margir raða mati á markmiðum ofarlega. Það sem kemur aftur á óvart er að sjá hversu lágt atriði eins og daglegar venjur samskipti milli starfsfólks, og frammistaða starfsfólks raðast. 

Tæplega 50% þeirra sem svöruðu segja að mat á starfseminni fari fram með ákveðnum formlegum hætti, algengast virðist vera að starfsfólk setjist niður og ræði um starfið. Hjálpartæki við mat virðast enn vera frekar sjaldgæf en rétt rúm 24% leikskólakennara segjast nota einhver tæki við matið.

STJÓRNUN

Eru leikskólastjórar faglegir stjórnendur? Hversu algengt er að leikskólakennarar fái að vita hvernig þeir sinna starfi sínu að mati yfirmanna? 

Faglegur leiðtogi:
Samkvæmt skilgreiningu Selmu Dóru (1986) er faglegur leiðtogi í leikskóla, sá sem hefur þekkingu á leikskólauppeldi, markmiðum þess og leiðum, sem þekkir það umhverfi sem hann starfar í, áhrifaþætti og aðferðir sem hægt er að nota og getur stjórnað útkomu þess uppeldistarfs sem fram fer. Hann á í félagslegum samskiptum, hann er að ala upp” fullorðið fólk, styðja það og hvetja. 
Samkvæmt Rodd (1994) er leiðtogi sá sem ber umhyggju og finnur jafnvægi milli verkefna, gæða og árangurs annarsvegar og ber umhyggju fyrir fólki, samskiptum, starfsánægju og vinnuanda hinsvegar. Hann sameinar skipulagslegar áherslur milli nýsköpunar og breytinga með áherslu á endurnýjun (continuity) og stöðugleika. Þetta gerir leiðtoginn með því að nota persónulega eiginleika sem krefjast virðingar og ýta undir traust og öryggiskennd. Hann er ábyrgur fyrir að setja og skýra út markmið, reglur og vinnuskyldur, safna upplýsingum og gera áætlanir, taka ákvarðanir, og virkja alla í hópnum með samskiptum, hvetja og taka eftir skuldbindingum og framlögum til starfsins. 

Í stórum dráttum er árangursrík stjórnun falin í hæfileika stjórnandans til að 

SYMBOL 183 \f "Symbol" \s 10 \h
Þróa hópmenningu

SYMBOL 183 \f "Symbol" \s 10 \h
Setja markmið og ákveða leiðir

SYMBOL 183 \f "Symbol" \s 10 \h
Fylgjast með og koma á framfæri því sem gert er

SYMBOL 183 \f "Symbol" \s 10 \h
Gera mögulega og hvetja til þróunar einstaklinga

Rodd telur að það sé ekki auðvelt fyrir leikskólakennara að sjá sig í hlutverki stjórnanda eða leiðtoga hóps af fullorðnu fólki, þrátt fyrir öryggi í að leiða hóp barna. Hún telur hugmyndir leikskólakennara um hlutverk sitt sem leiðtoga hvorki skýrar né vel þróaðar. Hún telur þessi takmörk í faglegri þróun vera eina skýringu á því hvað leiðtogar í leikskólum eiga við mikil vandamál að etja.

Hvernig er þessu svo háttað hjá leikskólakennurum, telja þeir leikskólastjórana í þeirra leikskólum vera faglega stjórnendur eða að þeir ættu að vera það? 






Mynd 8. Er eða á leikskólastjóri að vera faglegur leiðtogi?

Tæplega 83% leikskólakennara segja leikskólastjórann vera faglegan leiðtoga leikskólans. Hvernig ber þessum tölum saman við þann faglega stuðning sem leikskólastjórarnir veita? 

Tafla 14. Veitir leikskólastjóri þér faglegan stuðning?

	Mikinn
	 27,8%

	Töluverðan
	 42,9%

	Lítinn
	 12,3%

	Engan
	  3,6%

	Spurningin á ekki við
	 13,5%

	Fjöldi svarenda 252
	100,0%    
	


Það er áhugavert að skoða að um 28% leikskólakennara telja að leikskólastjóri veiti þeim mikinn faglegan stuðning á meðan að um 83% telji leikskólastjóra vera faglegan stjórnanda í sínum leikskóla. Ef taldir eru saman þeir sem telja að sig fá töluverðan eða mikinn stuðning kemur í ljós að þeir eru um 70% svarenda. Hér er um greinilegt misræmi að ræða sem gæti verið athyglivert að skoða nánar. 

Getur verið að fleiri telji sig ekki þurfa á meiri stuðningi að halda eða er leikskólastjóri ekki í jafn miklu mæli sá faglegi stjórnandi sem leikskólakennarar töldu þegar fyrri spurningunni var svarað? Þarf það ekki að fara saman að vera faglegur leiðtogi og veita starfsfólki faglegan stuðning í starfi?

Tafla 15. Í hverju felst faglegur stuðningur?

	Umræðum um vandamálið
	 43,5%

	Umræðum/ráðleggingum
	 41,1%

	Ráðleggingum
	 11,5%

	Í öðru
	  3,0%

	Umræðu/öðru
	  1,0%

	Fjöldi svarenda 200
	100,0%   


Hér eins og víðar kemur fram hversu sterk tök umræður eiga í starfi leikskólakennara en það virðist vera sú leið sem mest er notuð innan leikskólanns hvort heldur verið er að fjalla um málefni barna, mat á starfseminni eða stuðning við leikskólakennara í starfi.

Tafla 16. Ræðir yfirmaður þinn um frammistöðu þína í starfi?

	Oft
	  9,8%

	Stundum
	 38,9%

	Sjaldan
	 27,2%

	Aldrei
	 24,2%

	Fjöldi svarenda 265
	100,0%


Tæp 50% leikskólakennara segja að leikskólastjórinn ræði oft eða stundum við þá um frammistöðu þeirra í starfi á meðan að rúmlega 50% segja að hann geri það sjaldan eða aldrei. Ég velti því fyrir mér hvernig getur staðið á því að aðeins um 50% leikskólakennara upplifi að stjórnandinn ræði um frammistöðu þeirra í starfi á meðan 82% segja að hann sé faglegur leiðtogi og um 70% telja leikskólastjóra veita sér mikinn eða töluverðan faglegan stuðning.

Tafla 17. Hvernig á umræða um frammistöðu sér stað?

	Í almennu spjalli
	  37,9%

	Enginn umræða
	  25,7%

	Þegar eitthvað sérstakt kemur upp
	  16,1%

	Í spjalli á deildarfundum
	   6,5%

	Annað
	   6,1%

	Í skipulögðum viðtölum
	   4,6%

	Viðtölum og spjalli
	   2,7%

	Á deildarfundum
	   0,4%

	Fjöldi svarenda 261
	100,0%


Það er áhugavert að skoða hversu lítið er um skipulögð samtöl milli yfir- og undirmanna. Það fyrirkomulag þ.e. skipulögð starfsmannaviðtöl eru óðum að ryðja sér til rúms og tel ég að innan fárra ára eigi þessar tölur eftir að breytast þannig að allur þorri leikskólakennara fari í skipulögð viðtöl við næsta yfirmann. Umræða um frammistöðu er mat á hvernig starfsfólk stendur sig í starfi. Þegar þessar tölur eru skoðaðar samhliða tölunum um hvernig mat á starfseminni á sér stað sést að megnið af því mati sem á sér stað í leikskólum virðist fara fram í formi umræðna og spjalls. Samskipti yfir- og undirmanna styður vísbendingu í þá átt. Það er eins og einhver hræðsla eða öryggisleysi grípi leikskólakennara við hugmyndina um skráningu á starfinu. Sami óttinn og virðist vera við að gera skriflegt mat á einstaklingum.
Tafla 18. Um hvað snýst umræðan?

	Bæði gott og slæmt
	  59,6%

	Engin umræða
	  25,8%

	Það sem vel er gert
	 12,0%

	Það sem betur má fara
	  2,6%

	Fjöldi svarenda 267
	100,0%
	


Það er vert að velta því fyrir sér hversu mikið af starfi leikskólastjórans er í 

raun ósýnilegt. Leikskólastjórar virðast almennt lítið skipuleggja samstarf sitt við starfsfólkið, þ.e.a.s. þannig að starfsmönnum finnist um formlegt samstarf/samskipti að ræða. Það er eins og samstarfið sé meira á kaffispjalls nótunum. Það má vel vera að þetta sé viljandi gert og þeirra stjórnunarstíll. En má vera að hér slái þeir feilnótu? Þarf leikskólastjórinn ekki að vera mun sýnilegri, skipuleggja samstarf sitt og vinnu í starfsmannahópnum betur ræða stjórnunarlega hugmyndafræði og heimspeki? Ég veit t.d. að margir leikskólastjórar hafa lengri viðdvöl í kaffistofunni en annað starfsfólk, þessir leikskólastjórar margir hverjir gera það í ákveðnum tilgangi, þeir vilja vera þar sem grasrótin er. Vita hvað er í gangi á hverjum tíma og koma að hugmyndum og umræðu um ákveðin málefni.

Ég spyr mig, vita viðkomandi starfsmenn hvað býr að baki, eða telja þeir leikskólastjórann vera að „slóra”. Ætti leikskólastjórinn í tilvikum sem þessum að segja þetta sé hluti af sinni starfsmannastefnu, stjórnunarstíl, gera sig sýnilegan?

Samantekt
Það er áhugavert að að einungis um 28% leikskólakennara telja að leikskólastjóri veiti þeim mikinn faglegan stuðning á meðan um 82% telja leikskólastjóra vera faglegan stjórnanda í sínum leikskóla. Það er jákvætt að um 70% telja að þeir fái töluverðan eða mikinn stuðning.

Tæp 50% leikskólakennara segja að leikskólastjórinn ræði oft eða stundum við þá um frammistöðu þeirra í starfi á meðan að rúmlega 50% segja að hann geri það sjaldan eða aldrei.

AÐBÚNAÐUR

Sí- og endurmenntun er talið vera eitt af því sem skiptir miklu máli fyrir þróun stofnana, og hversu vel þær eru búnar undir breytingar. Hérlendis er að mörgu leyti takmarkað framboð tilboða til sí- og endurmenntunar, að sama skapi er ekki mikið gefið út af tímaritum og bókum sem eru sérstaklega ætluð leikskólakennurum. Ein aðferð til að fylgjast með nýjungum í faginu er því að kaupa í áskrift erlend fagblöð og bækur. Það má því leiða af því líkur að á þeim leikskólum sem það er gert sé starfsfólk meðvitaðra og opnara fyrir nýjungum.

Katz hefur sett fram kenningu um það hvernig leikskólakennarar verða að sönnum fagmönnum. Samkvæmt kenningum Katz (Gordon og Browne 1997) þá fara leikskólakennarar í gegn um ákveðið ferli eftir að þeir hefja störf. Hún tengir þetta ferli fagvitund og fagmennsku leikskólakennarans.

Ferlinu hefur hún skipt í nokkur stig 

· Á fyrsta ári í starfi telur hún leikskólakennarann upptekin af því að „lifa af“, hann sé að komast að því að veruleikinn er annar en skólabækurnar.

· Á öðru ári fer leikskólakennarinn að fylgjast með og lesa einstaklingana á deildinni og að takast á við vandamál sem koma upp þar.

· Á þriðja og fjórða ári fer leikskólakennarinn að vera tilbúin til að takast á við nýjar hugmyndir og efnivið. 

· Á hverju stigi fyrir sig hefur leikskólakennarinn þörf fyrir stuðningi og skilningi, hann hefur þörf fyrir að eiga sér trúnaðarmann í starfi eða svonefndan (mentor). Hann hefur líka smám saman meiri og meiri þörf fyrir að sækja rástefnur og námskeið í faginu.

Bowman telur að fagmaður þurfi uppfylla ákveðinn skilyrði. Meðal þess sem hún telur vera forsendu fagmennsku er skuldbindingu gagnvart því að viðhalda og byggja upp samskipti við alla þá sem koma að uppeldi og menntun barna.

Ennfremur mælir Bowman til þess að kennarar taki þátt í opinberri eða reyni að hafa áhrif á opinbera ákvarðanatöku um þætti sem snúa að börnum,

og að kennarar reyni að fylgjast með því sem er að gerast í kennaramenntun á hverjum tíma

Það er ljóst að það skiptir verulegu máli til að tryggja fagmennsku í leikskólanum að þar séu keypt fagblöð og tímarit sem og bækur um það sem er efst á döfinni í leikskólauppeldi hverju sinni. Ennfremur er nauðsynlegt fyrir leikskólakennara að sækja námskeið og ráðstefnur í tengslum við starf leikskólanns. Hvernig standa málin, eru leikskólar áskrifendur að erlendum blöðum, kaupa þeir erlendar fagbækur? Eru leikskólakennarar hvattir til að sækja námskeið, endurmenntun? Hversu oft lesa leikskólakennarar fagtímarit og fagbækur? Ástæða þess að að spurt er um erlend blöð og bækur er að hingað til hefur ekki verið úr miklu að moða á íslensku. Hefur húsnæði leikskóla eitthvað að segja um það uppeldisstarf sem fram fer þar? Ef svo er hvaða máli skiptir húsnæði fyrir uppeldistarf leikskóla? Eru einhverjir leikskólakennarar sem skera sig úr hvað þessi atriði varðar?

Getur verið að það hvort leikskólakennarar hafa aðgang að fagefni og hversu langt er síðan þeir hafa lesið fagbók endurspegli áherslur þeirra í starfi t.d. hvort þeir vinna í anda ákveðinnar hugmyndafræði, sem sett hefur verið fram skriflega o.s.frv.?

Eitt þeirra atriða sem ég velti fyrir mér er hvort leikskólakennarar telji húsnæði hafa áhrif á starf þeirra og ef svo er hvernig áhrif.






Mynd 9. Hve mikil áhrif hefur húsnæði á starf leikskóla?

60% leikskólakennara telja að húsnæði hafi mjög mikil eða töluverð áhrif á starfið.  

Þá voru þeir spurðir sem svöruðu því til að húsnæði hefði áhrif hvernig áhrif það hefði á starfsemina? Þetta var opin spurning og voru svörin flokkuð niður í eftirfarandi flokka.

Tafla 19. Hvaða áhrif telur þú húsnæði hafa á starf leikskóla?

	Gott húsnæði auðveldar - lélegt dregur úr
	23,1%

	Áhrif á hópaskiptingu
	20,8%

	Letur/pirrar
	18,5%

	Almenn áhrif
	17,3%

	Setur starfseminni skorður/ramma
	13,3%

	Áhrif á líðan barna/þurfa pláss og næði
	 7,5%

	Áhrif á þemavinnu
	 4,0%

	Gild svör 173
	104,6% 


Almennt má því segja að þeir sem telja húsnæði skipta máli telja það setja skipulagi skorður. Um 26% telja að það hvernig húsnæðið er hafi áhrif á þeirra eigin líðan og barnanna. 

Hvernig er tekið á móti nýju starfsfólki eru einhverjar reglur um það?

Tafla 20. Eru ákveðnar reglur í þínum leikskóla hvernig tekið er á móti nýju starfsfólki?

	Já, reglur
	55,0%

	Nei, engar reglur
	45,0%

	Gild svör 309
	100,0%


Það er ánægjulegt að sjá að á vinnustöðum meira en helmings leikskólakennara eru ákveðnar reglur um það hvernig tekið er á móti nýju starfsfólki. Það hlýtur að vera öryggi í því fólgið fyrir alla aðila að vita hvernig ganga á til verks.

En hvernig eru svo þessar reglur, er eitthvað sem stendur upp úr?

Tafla 21. Hvernig var tekið á móti þér þegar þú hófst störf á núverandi 
 vinnustað?

	Sýnd deildin
	34,7%

	Sýnd deildin og leikskólinn
	80,6%

	Kynnt fyrir foreldrum og starfsfólki
	23,6%

	Kynnt fyrir starfsfólki
	70,8%

	Rætt um starfsemina
	65,3%

	Fengin skrifleg lýsing á starfseminni
	16,7%

	Var kynnt mál einstakra barna
	32,6%

	Önnur kynning
	 9,0%

	Gild svör 144
	333,3%
	


Hér vekur e.t.v. mesta athygli að af þeim sem fengu kynningu á leikskólanum fengu einungis tæplega 17% skriflega lýsingu. Sérstaklega þar sem 75% leikskólakennara telja að í þeirra leikskóla sé skrifleg hugmyndafræði og rúmlega 88% þeirra sem tilgreina skriflega hugmyndafræði segja að hún sé kynnt starfsfólki. Þó svo að frá sjötíu og fimm prósentunum séu dregnir þeir sem tilgreina uppeldisáætlun sem skriflega lýsingu er hlutfall þeirra sem fá skriflega lýsingu á starfi leikskólans ótrúlega lágt. Það er ennfremur athyglivert og áhyggjuefni að um 66% leikskólakennara voru ekki kynntir fyrir foreldrum, tæp 30% ekki kynntir starfsfólki og tæp 70% fengu ekki kynningu á málefnum einstakra barna á deildinni. Það má velta því fyrir sér hvernig þessum leikskólakennurum hefur liðið fyrstu dagana í nýju starfi ekki þekkt, starfsfólk, foreldra og né vitað mikið um málefni þeirra barna sem þeir áttu að vinna með.

Þegar spurningin um móttöku nýs starfsfólk þ.e. hvort reglur um móttöku eru til, var skoðuð eftir þeirri hugmyndafræði sem er í leikskólanum, kom í ljós að marktækur munur er á milli hópa

Rúmlega 63% þeirra sem segja að í þeirra leikskóla sé til skrifleg lýsing á hugmyndafræði segja jafnframt að til séu reglur um hvernig tekið er á móti nýju starfsfólki á meðan að einungis tæplega 22% þeirra sem sem starfa samkvæmt persónulegri hugmyndafræði segja að svo sé. Þetta styður það sem áður hefur komið fram að í leikskólum þar sem tími hefur verið tekinn til að setjast niður móta hugmyndafræði og skrá hana virðast starfsemin vera í fastari skorðum og betur brugðist við nýjum aðstæðum. 

 Eitt af því sem talið er einkenna stofnanir sem hafa sett sér markmið og stefnu er að verksvið eru þar skilgreind og vinnureglur settar. Hvernig er þessu háttað að mati íslenskra leikskólakennara?

Tafla 22. Er verksvið þitt vel skilgreint?

	Vel 
	  61,9%

	Sæmilega
	  35,5%

	Illa
	   2,5%

	Gild svör 318
	 100,0%


Það er skýr vísbending um að þar sem markmið eru vel skilgreind er einnig líklegra að verksvið fólks séu líka skilgreind. Um 70% leikskólakennara sem starfa þar sem til eru skrifleg markmið telja að verksvið þeirra sé vel skilgreint á meðan rúmlega 46% þeirra sem starfa þar sem engin markmið eru til svara því til að starfsvið þeirra sé vel skilgreint. 

Eru tengsl á milli þess hvernig tekið er á málum í leikskólanum og annarra þátta s.s. hvernig markmiðssetningu er háttað og hvort hugmyndafræði er til staðar? 






Mynd 10 Eru til samræmdar vinnureglur um hvernig taka á á málum 
sem koma upp á meðal barna og/eða starfsmanna?

Eins og sjá má ef súlurnar hér að ofan eru bornar saman er augljóst að meira er lagt upp úr að hafa samskiptamálin við börnin á hreinu en t.d. í starfsmannahópnum. Þó að í báðum tilfellum sé mjög lítið um að til séu skrifleg gögn um hvernig taka beri á helstu málum. Getur verið að leikskólakennarar forðist umræðu um hvernig taka beri á málum sem koma upp innan starfsmannahópsins, e.t.v. vegna þess að það er óþægilegt og skapar togstreitu. Í leikskólum þar sem starfa að jafnaði milli 10 og 30 manneskjur hljóta að koma upp mál þar sem fólk er ekki sammála, mismunandi sýn til uppeldismála og hvernig taka beri t.d. á einstökum málum. 

Eins og komið hefur fram tel ég að til að íslenskir leikskólakennarar einangrist ekki í starfi sínu þurfi þeir að fylgjast með því sem er að gerast í þeirra fagi. Ein leið til að viðhalda og bæta eigin þekkingu er að fara á ráðstefnur, lesa fagbækur og fagtímarit. Hérlendis er lítið gefið út af fagbókum og tímaritum fyrir leikskólakennara. Leikskólakennarar þurfa því að fylgjast með erlendum tímaritum og bókum ef þeir vilja vita um alþjóðlega strauma og stefnur. Það er talin ein forsenda fyrir framförum og kraftmiklu fagstarfi að hafa aðgang að góðum bókakosti. Mér lék forvitni á að vita hversu algengt það er að leikskólar séu áskrifendur að fagritum. Þó aðgangur sé tryggður er það ekki nóg ef enginn les það sem til er. Ég vildi því líka vita hvernig leikskólakennarar nýttu sér þann bóka- og blaðakost sem er fyrir hendi.



      


	Mynd 11. Er leikskólinn áskrifandi að erlendum fagtímaritum?
	
	Mynd 12. Voru keyptar nýjar erlendra fagbækur í leikskólanum á síðasta ári?


Hvernig eru þær fagbækur og blöð sem keypt eru til leikskólans svo nýtt? Eru þetta gögn sem enginn nýtir og peningum þ.a.l. kastað á glæ eða lesa leikskólakennarar það sem keypt er?

Tafla 23. Hvenær last þú síðast erlent fagtímarit/bók?

	Innan við vika
	 13,0%

	Vika til mánuður
	 19,6%

	1 - 3 mánuðir
	 18,3%

	3 - 6 mánuðir
	 12,7%

	Meira en hálft ár
	 36,3%

	Gild svör 322 
	100,0%


Það er mér áhyggjuefni hversu lítið leikskólarnir virðast leggja upp úr því að eiga greiðan aðgang að faglegu lesefni, sérstaklega þá fagtímaritum. Það er þó ánægjulegt að sjá að þar sem leikskólakennarar hafa aðgang að slíkum ritum/bókum eru þau lesin. Það að tæplega 60% leikskólakennara lásu í erlendu fagtímariti eða bók á síðustu þremur mánuðum fyrir könnunina bendir eindregið til þess að þeir nýti vel þann bókakost sem þó er fyrir hendi. 

Stétt leikskólakennara hefur löngum haft orð á sér fyrir dugnað við að sækja fræðslufundi og námskeið. Mér lá forvitni á að vita hvort leikskólakennarar séu hvattir til að sækja námskeið. Má segja að það virðist frekar almennt en um 85% leikskólakennara segjast vera hvattir oft eða stundum til að sækja námskeið. Það má lesa út úr niðurstöðum þessara síðustu spurninga að leikskólakennarar eru námsfúsir og nýta sér það lesefni sem þeir hafa aðgang að. Þeir virðast því falla undir þær skilgreiningar bæði Katz (í Gordon og Browne 1997) og Bowman (í Goffin og Day 1994) að vera skuldbundnir starfi sínu og þeim skyldu fagmannsins að halda sér við. 

Samantekt

60% leikskólakennara telja að húsnæði hafi mjög mikil eða töluverð áhrif á starfið.  Þá voru þeir spurðir sem svöruðu því til að húsnæði hefði áhrif hvernig áhrif það hefði á starfsemina?
Almennt álíta þeir sem telja húsnæði skipta máli það setja skipulagi skorður. Um 26% telja að það hvernig húsnæðið er hafi áhrif á þeirra eigin líðan og barnanna. 

Það er ánægjulegt að sjá að á vinnustöðum meira en helming leikskólakennara eru ákveðnar reglur um það hvernig tekið er á móti nýju starfsfólki. Það hlýtur að vera öryggi í því fólgið fyrir alla aðila að vita hvernig ganga á til verks.

Það vekur e.t.v. mesta athygli að af þeim sem fengu kynningu á leikskólanum fengu einungis tæplega 17% skriflega lýsingu. Það er ennfremur athyglivert og áhyggjuefni að um 66% leikskólakennara voru ekki kynntir fyrir foreldrum, tæp 30% ekki kynnt starfsfólki og tæp 70% fengu ekki kynningu á málefnum einstakra barna á deildinni. 

Það er skýr vísbending um að þar sem markmið eru vel skilgreind er einnig líklegra að verksvið fólks séu skilgreind. Um 70% leikskólakennara sem starfa þar sem til eru skrifleg markmið telja að verksvið þeirra sé vel skilgreint á meðan rúmlega 46% þeirra sem starfa þar sem engin markmið eru til svara því til að starfsvið þeirra sé vel skilgreint. 

Fram kom að meira er lagt upp úr að hafa samskiptamálin við börnin á hreinu en í starfsmannahópnum. Þó að í báðum tilfellum sé mjög lítið um að til séu skrifleg gögn um hvernig taka beri á helstu málum.  

Það er áhyggjuefni hversu lítið leikskólarnir virðast leggja upp úr því að eiga greiðan aðgang að faglegu lesefni, sérstaklega þá fagtímaritum. Meiri metnaður virðist lagður í bókakaup á kostnað fagritanna. Það er þó ánægjulegt að sjá að þar sem leikskólakennarar hafa aðgang að slíkum ritum/bókum eru þau lesin. Það að tæplega 60% leikskólakennara lásu í erlendu fagtímariti eða bók á síðustu þremur mánuðum fyrir könnunina bendir eindregið til þess að þeir nýti vel þann bókakost sem þó er fyrir hendi. Það virðist frekar almennt að leikskólakennarar séu hvattir til að sækja námskeið en um 85% þeirra segjast vera hvattir oft eða stundum til að sækja þau. Það má lesa út úr niðurstöðum þessara síðustu spurninga að leikskólakennarar eru námsfúsir og nýta sér það lesefni sem þeir hafa aðgang að. 

SAMSKIPTI VIÐ FORELDRA

Samskipti og samstarf við foreldra skiptir verulegu máli fyrir gæði starfs leikskólanna. Það getur gefið vísbendingu um leikskólann og hvernig farið er með upplýsingar og þeim komið á framfæri. 

Hvernig er samskiptum við foreldra háttað, hvar álíta leikskólakennarar best að koma upplýsingum um einstök börn annarsvegar og starfsemina hinsvegar á framfæri? Hefur það áhrif á áherslur í foreldrasamstarfi hverskonar hugmyndafræði er ríkjandi í leikskólanum?
Rodd (1995) telur að starfsfólk leikskóla ætti að líta á foreldra sem bandamenn sína mun frekar en andstæðinga, bandamenn sem koma á framfæri upplýsingum um það sem er að gerast í leikskólanum út í þjóðfélagið. Upplýsingum um mikilvægi leikskólauppeldis, hverskonar starfsemi fer þar fram og mikilvægi hennar. Það er mikilvægt fyrir leikskóla að koma sem gleggstum upplýsingum og sýn fagfólks um leikskólauppeldi á framfæri við foreldra til þess að auka umræðu um málefni leikskóla í samfélaginu. Ég tel að þessi orð Rodd eigi jafnvel við hér og í Ástralíu. Það að foreldrar séu vannýtt auðlind sem leikskólakennarar ættu að leggja meiri rækt við.

Almenn viðurkenning á leikskólanum sem rétti barnsins og sjálfsögðum valkosti hefur breytt þeirri mynd sem uppi var fyrir nokkrum árum þ.e. að það væri vont og jafnvel skaðlegt fyrir börn að vera í leikskólum lengur en 4 tíma á dag. Leikskólakennurum hefur tekist að gera starf sitt svo sýnilegt foreldrum að það eru álitin sjálfsögð mannréttindi barna að vera í leikskóla. 

Á sama tíma eru fjölskyldubönd sífellt að gliðna meira, stórfjölskyldan er næstum horfin. Foreldrar barna í leikskólum koma líka sjálfir úr minni og minni fjölskyldum, hafa ekki kynnst því að eiga og umgangast yngri systkin. Þessir foreldrar eru líka af þeirri kynslóða að þeirra eigin foreldrar eru í fullu fjöri út á vinnumarkaðinum. Það er ekki hægt að hlaupa heim til mömmu með vandamál og spurningar. Við þessar nýju aðstæður verður hlutverk leikskólakennarans meira og meira að vera stuðningur og ráðgjöf við foreldrana, það er og í samræmi við lögin en þar segir að leikskólauppeldi eigi að vera viðbót við það uppeldi sem fram fer á heimilum. 

Leikskólakennarinn er hér í hlutverki sérfræðings en ekki meðferðaraðila, og á því er stór munur. Það er heilt haf á milli þess hvort leikskólakennarar eru komir með alla foreldra í fangið til að ala þá upp eða hvort þeir í krafti sérfræðiþekkingar geta veitt ráðgjöf og stuðning. 

Eins og ljóst má vera af ákvæðum laga um leikskóla þá eru börnin fyrst og fremst ábyrgð foreldrana. Ábyrgð sem þeir geta ekki sagt skilið við klukkan 5 eða hvílt sig á þegar þeim hentar. Það er mikilvægt fyrir leikskólakennara að skilgreina þetta nýja hlutverk. þessar breyttu aðstæður kalla einnig á aukið samstarf og samvinnu milli leikskólakennara og foreldra, það er ekki lengur val heldur nauðsyn

Hvernig telja íslenskir leikskólakennarar best að koma upplýsingum á framfæri við foreldra. Í spurningunni hér á eftir var gefinn kostur á að svara á fleiri en einn hátt.

Tafla 24. Hvernig er best að koma upplýsingum um starfsemi leikskólans á framfæri við foreldra?

	Í foreldraviðtölum
	 69,6%

	Á foreldrafundum
	 52,8%

	Í fréttabréfi
	 50,9%

	Óformlegum samtölum
	 22,1%

	Á uppsláttartöflu
	 15,0%

	Annan hátt
	   2,8%

	Gild svör 326
	213,2%


Næstu spurningar sneru að því hvernig upplýsingum um börnin er komið á framfæri og hvernig leikskólakennarar álíta best að gera það. Þetta eru opnar spurningar og hægt var að nefna fleiri en eitt atriði. Svörin, voru síðan greind niður í þá flokka sem sýndir eru í töflum 25 og 26.
Tafla 25. Hvernig er upplýsingum um einstök börn komið á framfæri við foreldra

	Í foreldraviðtölum/ á skrifstofu
	 85,6%

	Í daglegum samskiptum/ í fataklefa
	 45,9%

	Í gegnum síma
	  4,3%

	Á foreldrafundum
	  0,7%

	Gild svör 305 
	136,4%


Næsta spurning fjallaði um hvort því beri saman hvernig málum er háttað og því hvernig leikskólakennurum finnst æskilegast að fara að þeim.

Tafla 26. Hvernig er best að koma upplýsingum sem snerta einstök börn á framfæri?

	Í foreldraviðtölum/ á skrifstofu
	 95,8%

	Í daglegum samskiptum/ í fataklefa
	 24,4%

	Í gegnum síma
	   1,0%

	Skriflega
	   0,3%

	Gild svör 307
	121,5%


Það virðist koma sterklega fram að leikskólakennarar telji að árangursríkasta leiðin til að koma upplýsingum á framfæri við foreldra, hvort heldur upplýsingum sem snerta almenna þætti leikskólastarfsins eða þætti sem snerta málefni einstakra barna, sé að gera það í formlegum viðtölum við foreldra. 

Tæplega 46% koma upplýsingum á framfæri í gegnum dagleg samskipti þó svo að rúmlega helmingur þeirra teldi æskilegra að gera það á formlegri hátt. 

Það má spyrja hvort ekki væri skynsamlegt að nýta enn betur og markvissar þau tækifæri sem gefast þegar verið er að koma með börnin eða sækja þau til að rabba og gefa upplýsingar? Þá er ekki átt við trúnaðarupplýsingar, heldur upplýsingar sem snerta daglega veru barnsins í leikskólanum.

Mikilvægi samstarfs við foreldra má alls ekki vanmeta, og ég tel að leikskólar verði að setja sér markmið og sýn varðandi foreldrasamstarfið, það verður að njörva niður leiðir til að koma þessum markmiðum í framkvæmd. Leikskólakennarar verða að mínu mati að gera starf sitt sýnilegra fyrir foreldrana. Þeir verða að auka formlega skráningu og úrvinnslu um þroska og framgang hvers barns í leikskólanum. Það ætti að vinna einstaklingsáætlanir byggðar á almennum athugunum fyrir hvert barn í leikskólanum en ekki einungis fyrir börn sem af einhverjum ástæðum njóta sérkennslu. Í 1. málsgrein 2 gr. laga um leikskóla nr. 78/1994 segir 

Samkvæmt lögum þessum skal meginmarkmið með uppeldi í leikskóla vera:” og svo áfram í 4. málsgrein sömu greinar “að kappkosta í samvinnu við heimilin að efla alhliða þroska barna í samræmi við eðli og þarfir hvers og eins og leitast við að hlúa að þeim andlega og líkamlega svo þau fái notið bernsku sinnar, (feitletrun mín). 

Með tilvísun til þessarar greinar tel ég að leikskólinn eigi að mæta hverjum einstaklingi eins og hann er og ýta undir og þroska með honum sérkenni hans. Það er ekki hlutverk leikskóla þó þar sé fyrst og fremst veitt hópuppeldi að steypa alla í sama mótið. Ein leið til að ná þessu markmiði laga um leikskóla er að útbúa einstaklingsáætlanir sem að mínu mati þurfa ekki að vera mjög flóknar en þær verða að taka tillit til aldurs, þroska og sérkenna hvers barns. Með slíkum áætlunum sem er fylgt eftir með reglubundnu skráðu mati er starf leikskólans opnað fyrir foreldra og þeir öðlast dýpri skilning á því starfi sem þar fer fram.

Í VI kafla 17 gr. reglugerðar um starfsemi leikskóla nr. 225/1995 segir m.a.

Tengsl leikskóla og foreldra styrkja uppeldistarf leikskóla og ytri umgerð starfseminnar. Er það byggt á því að leikskólabörn, foreldrar og starfsfólk leikskóla hafi ýmissa sameiginlegra hagsmuna að gæta. Gera skal ráð fyrir slíku samstarfi við skipulagningu starfsins í samræmi við uppeldisáætlun um leikskóla”. og í 18 gr. sömu reglugerðar segir m.a. „Samstarf fer m.a. fram í daglegum samskiptum og sérstökum viðtölum starfsmanna og foreldra og samstarf á vettvangi félags foreldra.

Ég tel að í nútímasamfélagi þar sem samkeppni um tíma fólks er mikil verði leikskólar að reyna að laga sig að þörfum fjölskyldunar, því enginn er eyland. 
Ég tel að leikskólarnir verði að reyna að færa foreldrasamstarfið meira inn á daglegan starfstíma leikskólans og þá á ég t.d. við fundi og fræðsluerindi sem eru ætluð foreldrum. Þegar verið er skipuleggja starf leikskóla verður að gera ráð fyrir samvinnu og samstarfi við foreldra. Það verður að leggja áherslu á markmið og framkvæmdaáætlanir um það samstarf og samvinnu eins og annað í starfi leikskóla.

Samantekt
Það virðist koma sterklega fram að leikskólakennarar telji að árangurríkasta leiðin til að koma upplýsingum á framfæri við foreldra, hvort heldur upplýsingum sem snerta almenna þætti leikskólastarfsins eða þætti sem snerta málefni einstakra barna, sé að gera það í formlegum viðtölum við foreldra. 
Það má spyrja hvort ekki væri skynsamlegt að nýta enn betur og markvissar þau tækifæri sem gefast þegar verið er að koma með börnin eða sækja þau til að rabba og gefa upplýsingar?
Niðurstöður
Leikskólauppeldi á Íslandi á sér horki langa sögu né hefð. Að mörgu leyti eru leikskólarnir enn að slíta barnsskónum, en við sem störfum að málefnum leikskólans erum heppin, við getum nefnilega leitað í marga digra reynslusjóði frænda og vina. Íslenskir uppeldisfrömuðir hafa frá upphafi leitast við að fylgjast vel með, ber bygging gömlu Grænuborgar það með sér (Sumargjöf 25 ára). Við leikskólakennarar verðum að læra af eigin mistökum og taka okkar feilspor sjálfir. Þau orð sem við heyrum mest haft eftir bandaríska uppeldisheimspekinginum John Dewey eru „Learning by doing“, vonandi eiga þau orð vel við um stétt leikskólakennara. Vonandi ber okkur gæfu til að skoða okkur sjálf með gagnrýnum augum og læra af reynslunni.

Ég er stolt af því að vera leikskólakennari en það er ekki þar með sagt að ég sjái starf mitt í gegnum rósrauð gleraugu. Hér á eftir er stutt samantekt um helstu niðurstöður hvers kafla fyrir sig og í lokin varpa ég fram nokkrum fullyrðingum.

Mun fleiri leikskólakennarar segja að unnið sé eftir skriflegri hugmyndafræði en ég hefði talið eða um 75%, ennfremur telja um 80% þeirra að hver leikskóli eigi að setja sér hugmyndafræði. Þetta er gleðileg þróun og vonandi verður á henni framhald.
Yfir 80% leikskólakennara skipuleggja starf sitt að miklu eða öllu leyti í samræmi við sett markmið. Þetta er eftirtektarvert og sýnir styrk leikskólakennara í markmiðsgerð og -vinnu. Það virðist líka vera sjálfsagt og eðlilegt meðal leikskólakennara að hver leikskóli setji sér sín eigin markmið en um 96% þeirra sem svöruðu töldu að hver leikskóli ætti að setja sín eigin markmið. 

Áætlanagerð hefur löngum verið sterkur þáttur í starfi leikskólakennara og á hana hefur verið lögð töluverð áhersla t.d. í námi leikskólakennara. Þessi áhersla virðist hafa skilað sér og leikskólakennarar virðast öruggir í vinnu við áætlanagerð. Ég tel að á næstu árum eigi áætlanagerð t.d. í tengslum við einstaklingsáætlanir eftir að aukast í leikskólum. Ég tel að leikskólakennarar eigi auðvelt með þann þátt þegar fram í sækir m.a. vegna þess hversu snar þáttur í starfi þeirra áætlanagerð hefur verið.

Tæp 60% svara því til að leikskólakennarafundir séu notaðir til að meta starfsemina. Í þeim leikskólum sem er vert að velta fyrir sér hvort ófaglært starfsfólk taki á einhvern hátt þátt í mati og ef svo er ekki, hvernig niðurstöðurnar eru kynntar því og hvernig mat er notað til að gera breytingar?

Leikskólakennarar telja mikilvægast að meta einstök börn, samskipti í barnahópnum og markmið. Engin ein af þessum breytum stendur afgerandi upp úr. Það er ánægjulegt að sjá hvað einstaklingurinn skiptir leikskólakennara miklu, og sýnir e.t.v. ákveðnar áherslur í starfi leikskóla. Það er og áhugavert að sjá hversu margir raða mati á markmiðum ofarlega. Það sem kemur aftur á óvart er að sjá hversu lágt atriði eins og daglegar venjur samskipti milli starfsfólks, og frammistaða starfsfólks raðast. 

Tæplega 50% þeirra sem svöruðu segja að mat á starfseminni fari fram með ákveðnum formlegum hætti. Algengast virðist vera að starfsfólk setjist niður og ræði um starfið. Hjálpartæki við mat virðast enn vera frekar sjaldgæf en rétt rúm 24% leikskólakennara tilgreina tæki sem hjálp við mat. 

Stöðugleiki og styrkur stjórnandi er það sem flestir virðast vera sammála um að skipti mestu máli til að tryggja gæði í starfi leikskólans. Samskipti yfir- og undir manna raðast í þriðja sæti og fast á eftir fylgir reglulegt mat. 

Það er umhugsunarvert að leikskólakennarar setja í 5. til 7. sæti það sem talið er hafa mest áhrif á gæði í löndunum í kringum okkur. Þ.e. hvernig talað er við börn, áætlunargerð og samskipti foreldra og starfsfólks. Er líklegt að leikskólakennarar treysti meira á stjórnandann og störf hans til að tryggja gæði í starfi leikskólans en t.d. þeirra eigin fagþekkingu. Getur verið að leikskólakennarar álíti t.d. að sterkur og afgerandi stjórnandi, í leikskóla þar sem stöðugleiki er í starfsmannahaldi hafi meiri áhrif á gæði uppeldistarfsins en t.d. þeirra eigin vinna. Eða er ástæðan e.t.v. sú að leikskólakennarar telji að ef í leikskólanum er “góður„ stjórnandi séu forsendur fyrir “góðu„ uppeldistarfi meiri. Það að um 45% telja lélegan stjórnanda eitt af því sem hamli gæðum, bendir í þá átt. 

Það er áhugavert að að einungis um 28% leikskólakennara telja að leikskólastjóri veiti þeim mikinn faglegan stuðning á meðan um 82% telja leikskólastjóra vera faglegan stjórnanda í sínum leikskóla. Það er jákvætt að um 70% telja að þeir fái töluverðan eða mikinn stuðning.

Tæp 50% leikskólakennara segja að leikskólastjórinn ræði oft eða stundum við þá um frammistöðu þeirra í starfi á móti rúmlega 50% sem segir að hann geri það sjaldan eða aldrei.

60% leikskólakennara telja að húsnæði hafi mjög mikil eða töluverð áhrif á starfið.  
Þá voru þeir spurðir sem svöruðu því til að húsnæði hefði áhrif, hvernig áhrif það hefði á starfsemina?
Almennt álíta þeir sem telja húsnæði skipta máli að það setji skipulagi skorður. Um 26% telja að það hvernig húsnæðið er hafi áhrif á þeirra eigin líðan og barnanna. 

Það er ánægjulegt að sjá að á vinnustöðum meira en helmings leikskólakennara eru ákveðnar reglur um það hvernig tekið er á móti nýju starfsfólki. Það hlýtur að vera öryggi í því fólgið fyrir alla aðila að vita hvernig ganga á til verks.

Það vekur e.t.v. mesta athygli að af þeim sem fengu einhverskonar kynningu á leikskólanum fengu aðeins tæplega 17% skriflega lýsingu. Það er ennfremur athyglivert og áhyggjuefni að um 66% leikskólakennara voru ekki kynntir fyrir foreldrum, tæp 30% ekki kynntir starfsfólki og tæp 70% fengu ekki kynningu á málefnum einstakra barna á deildinni. 

Það er skýr vísbending um að þar sem markmið eru vel skilgreind er einnig líklegra að verksvið fólks séu skilgreind. Um 70% leikskólakennara sem starfa þar sem til eru skrifleg markmið telja að verksvið þeirra sé vel skilgreint á meðan rúmlega 46% þeirra sem starfa þar sem engin markmið eru til, svara því til að starfsvið þeirra sé vel skilgreint. 
Fram kom að meira er lagt upp úr að hafa samskiptamálin við börnin á hreinu en t.d. í starfsmannahópnum. Þó að á í báðum tilfellum sé mjög lítið um að til séu skrifleg gögn um hvernig taka beri á helstu málum.  

Það er áhyggjuefni hversu lítið leikskólarnir virðast leggja upp úr því að eiga greiðan aðgang að faglegu lesefni, sérstaklega þá fagtímaritum. Meiri metnaður virðist lagður í bókakaup á kostnað fagritanna. Það er þó ánægjulegt að sjá að þar sem leikskólakennarar hafa aðgang að slíkum ritum/bókum eru þau lesin. Það að tæplega 60% leikskólakennara lásu í erlendu fagtímariti eða bók innan þriggja mánaða frá því könnunin er gerð bendir eindregið til þess að þeir nýti vel þann bókakost sem þó er fyrir hendi. Það virðist frekar almennt að leikskólakennarar séu hvattir til að sækja námskeið en um 85% þeirra segjast vera hvattir oft eða stundum til að sækja þau. Það má lesa út úr niðurstöðum þessara síðustu spurninga að leikskólakennarar eru námsfúsir og nýta sér það lesefni sem þeir hafa aðgang að. 

Það virðist koma sterklega fram að leikskólakennarar telja að árangurríkasta leiðin til að koma upplýsingum á framfæri við foreldra, hvort heldur upplýsingum um almenna þætti leikskólastarfsins eða þætti sem snerta málefni einstakra barna, sé að gera það í formlegum viðtölum við foreldra. 
Það má spyrja hvort ekki væri skynsamlegt að nýta betur og markvissar þau tækifæri sem gefast þegar verið er að koma með börnin eða sækja þau til að rabba og gefa upplýsingar?
Það er von mín að þær ályktanir sem ég dreg hér saman verði til að vekja umræðu, umræðu sem ég tel að sé bæði holl og nauðsynleg. Leikskólakennarar verða að takast á málefnalegan hátt um starf og starfsaðferðir í leikskólanum. Við verðum að viðurkenna það sem miður hefur farið og láta það okkur að kenningu verða. Við eigum líka að vera hreykin af því sem vel er gert og halda því á lofti.

Ég ætla að lokum að draga nokkrar ályktanir sem koma sjálfsagt engum að óvörum en leiða vonandi til gagnrýninna og uppbyggjandi umræðna um leikskólann. 

· Leikskólakennarar treysta of mikið á stjórnendur og þ.a.l. ekki nægjanlega á eigin getu. Ég velti því fyrir mér hvort þessi oftrú á stjórnendur leiði af sér að hinn almenni leikskólakennari varpi af sér ábyrgð á uppeldistarfi leikskólans? Ég velti ennfremur fyrir mér hvað verður um starfsgleði og faglegt sjálfstæði. Ég er þeirrar trúar að hver leikskólakennari skipti öllu máli fyrir sína deild og fyrir leikskólann sem heild. Auðvitað skiptir máli hvernig leikskólastjórinn sinnir starfi sínu en við skulum ekki gleyma því að engin keðja er sterkari en veikasti hlekkurinn

SYMBOL 183 \f "Symbol" \s 10 \h
Máttur áróðursins er mikill, það er nokkuð ljóst að þegar stéttarfélag leikskólakennara hefur tekið sig til og lagt upp í herferðir skilar það árangri. Nú ættu leikskólakennarar að leggja í baráttu fyrir því að uppeldistarf leikskóla verði gert sýnilegra. Það er mikilvægt skref að hver leikskóli móti sína “leikskólastefnu” þar sem tekið er á öllum þáttum starfsins frá hinu smæsta til hins stærsta. Þáttum eins og hugmyndafræði, foreldrasamstarfi, starfsmannastefnu og svo framvegis.

SYMBOL 183 \f "Symbol" \s 10 \h
Leikskólastjórar þurfa að gera sig sýnilegri, þrátt fyrir að rúm 80% segi þá vera faglega leiðtoga í sínum leikskóla, eru ábendingar sem vísa í aðra átt. 

· Leikskólakennarar verða að vera mun duglegri og leggja sig fram við að skrá það sem gerist í leikskólunum, þeir verða að að taka upp agaðri vinnubrögð við mat í leikskólanum. Uppeldisleg skráning á starfinu í leikskólanum er tæki til að meta starfið, þróa það og gera það sýnilegra fyrir foreldrum, starfsfólki og utanaðkomandi aðilum. Það þarf að leggja meiri áherslu á mat í leikskólum, bæði mat á börnum, í formi ýmiskonar atferlisathuganna, mat á samstarfi og heildarmat á starfseminni.

SYMBOL 183 \f "Symbol" \s 10 \h
Leikskólakennarar verða að leggja aukna áherslu á foreldrasamstarf, þeir verða að leita nýrra leiða til að virkja foreldrana til samstarfsins. Það þarf að leggja meiri áherslu á skipulagða samvinnu við foreldrana. Leikskólakennarar þurfa að skilgreina hlutverk sitt í lífi barnanna og vera ófeimnir við það.

· Leikskólakennarar þurfa að skilgreina hlutverk foreldra í starfi leikskóla. Þeir verða jafnframt að skilgreina hvort þeir telji æskilegt að foreldrar hafi áhrif á starf leikskólanna og hvernig þeir telja þessi áhrif eigi að vera.

· Það þarf að leggja áherslu á mikilvægi foreldrasamvinnu í námi leikskólakennara og kenna aðferðir til þess að þessi samvinna geti verið árangursrík. Það þarf t.d. að kenna samtalstækni. 

· það þarf að bæta stjórnun inn í grunnnám leikskólakennara, þegar leikskólakennarar útskrifast verða þeir að vera tilbúnir til að takast á við stjórnunarhlutverk inn í leikskólanum. Ábyrgð deildarstjóra hefur vaxið mjög hin síðari ár, mun meiri verkaskipting er að eiga sér stað í leikskólum t.d. í ljósi meiri sérhæfingar. Leikskólakennarar eru samvinnu stétt og það þarf að efla þann þátt í náminu. Með breyttum áherslum í starfi leikskólanna á s.l. árum hefur samsetning deilda breyst og samsetning starfsmannahópsins hefur ennfremur breyst, þetta leiðir af sér að kröfurnar á leikskólakennara sem stjórnendur eru að aukast. Leikskólar hafa verið að stækka t.d. í Reykjavík og má vera að sú þróun eigi einnig eftir að verða á öðrum stöðum á landinu. Stækkunin leiðir af sér að hver deildarstjóri ber mun meiri ábyrgð t.d. á foreldrasamvinnu, mati á starfsemi deildarinnar og á þroska hvers barns.

· Valddreifing er hugtak sem mikið hefur upp á pallborðið í allri opinberri umræðu síðustu ár. Valddreifing í leikskólum leiðir vonandi af sér að leikskólastjórar hafi betri tíma til að sinna því hlutverki að vera faglegir leiðtogar uppeldistarfsins, en til að þeir hafi tíma til þess verða leikskólakennarar að koma meira inn í stjórnun leikskólanna þá sérstaklega deildarstjórnun. Það þyrfti jafnvel að skilgreina deildarstjórnun upp á nýtt og margt sem leikskólastjórar gera í dag ætti að falla undir stjórnun deilda. Til að það geti átt sér stað þurfa leikskólakennarar að vinna með viðhorf sín og væntingar til starfsins. Það er á þeirra ábyrgð að mannbætandi og þroskandi starf eigi sér stað í leikskólunum bæði fyrir börn og fullorðna.

· Valddreifing er ekki bara hugtak sem á við um stjórnun leikskóla innan frá. Að tryggja foreldrum áhrif á starf leikskóla t.d. í gegn um foreldraráð sem hafa eftirlitshlutverk gagnvart t.d. áætlanagerð leikskólans er þáttur í valddreifingu.

Leikskólakennaranám sem byggir á því að flétta saman fræðilega þætti og starfið í leikskólanum er sennilega ein besta trygging fyrir góðu leikskólastarfi sem hægt er að hugsa sér. Það er að lokum ósk mín til íslenskra barna að svo megi verða.

�1.	Að unnið sé eftir ákveðinni stefnu t.d. Montessori eða Steiner.


 2.	Uppeldisáætlun fyrir leikskóla.


 3.	Sameiginlegri hugmyndafræði eða sýn leikskólakennara í leikskólanum.


� Í úrvinnslunni var síðan hverju svari gefið ákveðið gildi 0 ef enginn valdi það og 9 ef það var talið hafa mest áhrif. Frá þessu var síðan reiknað. Lægsta mögulega gildi er 0 og það hæsta 9. 


� *	 Persónulega hugmyndafræði sem hver leikskólakennari mótar fyrir sig.


  *	Munnlega lýsing á hugmyndafræði sem er sameiginleg í leikskólanum og byggir á 	hugmyndum leikskólakennara um hvernig einstaklinga þær vilja sjá í framtíðinni 


  *	Skriflega lýsing á hugmyndafræði





� Í úrvinnslunni var síðan hverju svari gefið ákveðið gildi 0 ef enginn valdi það og 4 ef það var talið hafa mest áhrif. Frá þessu var síðan reiknað. Lægsta mögulega gildi er 0 og það hæsta 4. 


� Spurningin um hvað helst stæði í vegi fyrir eða hamlaði gæðum í uppeldistarfi leikskóla var opin spurning og fólk beðið að nefna fimm atriði.


Við úrvinnslu á þessari spurningu ákvað ég að flokka saman svör af svipuðum toga ég ákvað ennfremur að láta fylgja með í hvaða sæti svarið lenti og hvað það vegur af heildinni.








� Hverri breytu var gefið gildi á bilinu 0 til 9. 0 ef enginn valdi það og 9 ef það var valið mikilvægast.





� Einungis þeir sem hafa unnið tvö ár eða skemur á leikskólanum spurðir.

